
CONGREGATIO GENERALIS LXXVII 

28 novembris 1963 

Exc.mus P. D. P E R I C L E S F E L I C I , arch. tit. Samosatensis, secreta-
rius generalis Ss. Concilii: 

Moderabitur disceptationem circa cap. I l l de Oecumenismo, in hac 
77 congregatione generali, em.mus ac rev.mus D. card. Leo-Ioseph Sue-
nens, arch. Mechliniensis-Bruxellensis. 

Sed ante cap. I l l , audiendi adhuc sunt Patres, qui ad normam 
art. 57 § 6, loqui petierunt circa cap. I I eiusdem schematis. Hi 
sunt: em.mus ac rev.mus D. card. Ioseph Frings, arch. Coloniensis 
in Germania; exc.mi DD. Eugenius D'Souza, arch. Bhopalensis in 
India; Hyacinthus Thiandoum, arch. Dakarensis in Senegal; Vincentius 
Reyes, ep. Boronganensis in Philippinis; Aemilius Blanchet, arch. Rec­
tor Instituti Catholici Parisiensis in Gallia; rev.mus P. Benedictus Reetz, 
sup. gen. Congr. Beuronensis O.S.B.; rev.mus P. Hilarión Capucci, 
sup. gen. Ord. Basiliani Aleppensis Melchitarum; exc.mi DD. Antonius 
Pildáin, ep. Canadensis in Hispania; Armandus Fares, arch. Catacensis 
in Italia; Villelmus Schoemaker, ep. Purvokertensis in Indonesia; Ga-
rabed Amadouni, exarcha Armenorum in Gallia; Annibal Muñoz Duque, 
arch. Neo-Pampilonensis in Columbia; Bernardinus Pinera Carvallo, 
ep. Temucensis in Chilia; Lucianus Lebrun, ep. Augustodunensis in 
Gallia. 

Postea fit transitus ad cap. I l l , de quo loqui postulaverunt: 
beat.mus Paulus Petrus Meouchi, patr. Antiochiae Maronitarum; 
exc.mi DD. Franciscus Seper, arch. Zagrabiensis in Iugoslavia; Casimi-
rus Morcillo, arch. Caesaraugustanus in Hispania; Vladimirus Ma-
lanczuk, exarcha Ucrainorum in Gallia; Lancillottus Goody, ep. Bum-
buriensis in Australia; Carolus Helmsing, ep. Kansanopolitanus-S. Io­
seph in Statibus Foederatis Americae Septemtrionalis; Ioseph Souto, 
ep. Palentinus in Hispania; Franciscus Franic. ep. Spalatensis in Iugo­
slavia; Henricus Nicodemo, arch. Barensis in Italia; Ioannes Rupp, ep. 
Monoecensis in Monaco; Petrus Dib, ep. Cahirensis in Aegypto; Elias 
Zoghby, arch, vicarius patriarchalis Melchitarum pro Aegypto. 

Hodie, ut heri nuntiatum est, fit electio novorum sodalium. Versus 
horam 10,30 schedae electionis una cum scheda praesentiae auf eren tur 
ab assignatoribus locorum. 

13 

Si quis Pater heri non habuit schedas electionis, petat a nostra se­
cretaria, et illico dabitur, ita ut possit statim scribere nomina. Gratias. 

Moderator: Incipiatur discussio quoad cap. I I , et loquatur... 

1 

E M . M U S P. D. IOSEPH C A R D . FRINGS 
Archie•piscopus Coloniensis 

Venerabiles Patres, 

In Concilio sumus quasi in schola Sancti Spiritus, et discere parati 
esse debemus. Ego quidem confíteor, ex omnibus quae vidi et audivi 
ex ore Patrum et ex ore Summorum Pontificum, mihi persuasum esse 
motionem oecumenicam, quae totam pervadit christianitatem, esse opus 
Spiritus Sancti omnimode fovendum. Adsunt quidem pericula, sed quid 
magnum factum est ab hominibus etiam pro regno caelorum quod non 
fuerit circumdatum multis et magnis periculis. Attamen, ut minuantur 
ista pericula, liceat mihi tria puncta forsan neurálgica tangere. 

1. Clarius adhuc dicatur « unam, sanctam » catholicam Ecclesiam 
non esse expectandam ut quamdam supereminentem Ecclesiam quae 
omnes ecclesias coordinet, sed earn esse conditam ab ipso Christo Do­
mino Nostro, fundatam super Petrum, peregrinantem in terris, sem­
per reformandam, et in fine saeculorum cum sponso suo Christo glo-
rificandam. 

2. De scholis catholicis. Maneant ea quae dixit Ecclesia, praesertim 
per os Summorum Pontificum Pii XI et Pii XII , felicis recordationis, 
de scholis catholicis sustentandis, quibus parentes catholici liberos suos 
concredant, et de condendis novis scholis catholicis varii generis ubi-
cumque vere possibile est. Ratio non est aliqua cupiditas dominandi 
parvulis vel adolescentibus, sed bona intentio, ut detur scholae et toti 
educationi centrum spirituale, ex quo omnia docenda vel exercenda di-
rigantur et foveantur. Libenter videmus alias Ecclesias idem facientes, 
et scholas erigentes pro liberis suae confessionis. Credimus hac via non 
intolerantiam, sed veram ex amore Christi provenientem tolerantiam 
auctum iri. 

3. De matrimoniis mixtis. Matrimonia mixtae religionis sunt vi­
tanda. In omni autem matrimonio mixto manet gravissima obligatio par­
tis catholicae curandi ut omnes liberi educentur in fide catholica. Si 
altera pars hoc sine laesione suae conscientiae praestare non potest, 
ne cogatur, sed ne ineatur tale matrimonium. Ecclesia vero — ne multi 



CONGREGATIO GENERALIS LXXVII 195 

fideles absterreantur a religiosa vita qua tantopere indigent, et ut faci-
lius solvere possint difficultates suas in foro tantum interno et sacra-
mentali — Ecclesia declaret valida matrimonia mixtae religionis non 
in forma canónica contracta, sicut fuit saltern in Germania et Hunga-
ria tempore quo vigebat Constitutio Provida Pii Papae X, sanctae me­
moriae. Et tollantur in revisione Codicis poenae ecclesiasticae ex hoc 
capite profluentes. 

Venerandi Patres, sic in motu oecumenico limiten tur errores, mi-
nuantur pericula, multiplicentur, Deo favente et intercedente B. Virgine, 
boni fructus sexagies vel centies. Dixi. 

Textus scrip to traditus: 

Ad cap. I I schematis de Oecumenismo haec adnotare velim: 
1. Dicatur clare « unam sanctam » Ecclesiam non esse exspectandam in fu­

turo, sed ab ipso Domino Iesu Christo fundatam esse super Petrum. 
2. Maneant quae Ecclesia, et praesertim Summi Pontífices Pius X I et X I I 

dixerunt de scholis catholicis sustentandis, quibus pueri et puellae catholicae 
fidei concredendi sunt, et de no vis scholis catholicis varii generis condendis ubi-
cumque vere possibile est. Ratio non est cupiditas dominandi parvulis et adole-
scentibus sed intentio, ut scholae detur centrum spirituale, ex quo omnia docenda 
et exercenda dirigantur et foveantur. Quod centrum debet esse ipse Christus 
et Ecclesia. Ceteris Ecclesiis vel communitatibus ecclesialibus idem concedendum 
erit. Sperandum hac via veram tolerantiam fautum iri. 

3. Matrimonia mixta vitanda sunt. In omni matrimonio mixto manet gravis-
sima obligatio partis catholicae curandi educationem catholicam omnium libero-
rum. Si altera pars sine laesione suae conscientiae hoc praestare non potest, ne 
cogatur, sed tale matrimonium ne ineatur. Ecclesia vero declaret valida matrimo­
nia mixtae religionis non in forma canónica contracta, et tollantur poenae eccle­
siasticae ex hoc capite profluentes. 

2 

E X C . M U S P. D. EUGENIUS D'SOUZA 
Archiepiscopus Bhopalensis 

Cum multi sunt oratores, locum meum cederé velim. Postulationem 
meam scriptam tradam secretario generali. Gratias. [Plausus]. 

Textus script o traditus: 

Quae dicturus sum, nonnulli alii episcopi missionarii subscripserunt. 
Quod máxime in missionibus, nociva est divisio et rivalitas christianorum, 

alii apte exposuerunt. Quae fratrum separatorum culpae fuerint, ipsorum con­
scientia diiudicet. Sed nostrum est nostras culpas clare perspicere, antiquas et 
praesertim hodiernas. 

Anecdotam narrare liceat. Post mortem Ioannis X X I I I interim caeremoniae 
a protestantibus in memoriam eius habitae. Minister quidam, natu Indianus, 
pulcherrimam contionem habuit, quam tamen his fere verbis incepit: « Sanctissi-
mus ille vir Ioannes, in relationibus inter Ecclesias prorsus novum clima induxit. 
Non possum oblivisci quod saepe audivi, cum puer essem, alumnos illustris scho-
lae catholicae cantantes: " Catholics, catholics, ring the bell; protestants, pro-
testants, go to hell! ". Parvum videri potest, sed proh dolor, erat typicum ». 

Non audeo dicere, venerabiles Fratres, hanc superbiam, hunc sensum supe-
rioritatis esse triste monopolium terrae missionum. Alibi etiam hoe sparsum fuit. 
Ideoque bene nos admonet schema ad conversionem cordis, nempe ad abnegatio-
nem et humilitatem. 

E t hie insistere velim. Sicut caritas non perfecta est, nisi sit universalis et 
omnímoda, sic et humilitas omnímoda esse debet, et includere quod vocabo humi­
litatem intellectualem, doctrinalem. 

His diebus pluries audivimus: « Debemus veritatem catholicam integram 
fratribus separatis proponere ». Habeatis me excusatum si fateor: quandoque mihi 
visus sum subaudire: « Licet simus peccatores, nos tamen catholici possidemus 
totam veritatem, et haec est nostra magna superioritas! ». 

Certo certius, et hoc coram fratribus separatis humiliter in Domino testamur, 
sola Ecclesia catholica depositum fidei integre custodivit. In nullo documento 
officiali, immo nec in magisterio ordinario, veritatem revelatam negavit, aut er-
rorem docuit. Sed num semper aequam proportionem servaverit, num omnia 
apte illustraverit, num theologia catholica aut doctrina spiritualis accentum sem­
per debite posuerit, obiectivus observator negative responderé debebit. 

Varias ob causas hoc accidit. V . g., affectus immoderati vel subiectivitas of-
fuscare potest. Tam complexum est depositum fidei, ut quilibet ibi quoddam 
invenire possit quod magis placet, quo usus, potest, ut dicunt psychologi, « ratio-
nalisare » suum caracterem, suas inclinationes, immo voluntatem potestatis. Li-
benter hoc punctum exponet, etiam si, ut hierarchus aut theologus, auctoritatem 
habet, et ideo doctrinam saltern unilateralem proferret. 

Ideo utilissime, etiam sub hoc aspectu, admonet schema ad abnegationem 
et humilitatem, et consequenter ad conversionem mentis, nam mens a corde 
non seiungitur. 

Alius fons deviationis est polémica. In controversia, cum quis thesim ponit, 
antithesim solet adversarius poneré, etsi fere semper synthesis erat ponenda. 
Cum Veritas quaedam negabatur, theologia catholica, plerumque a definitione 
dogmática exordium sumens, earn saepe sic evolvit, ut quandam hypertrophiam 
induxerit, et imaginem totalem inadaequatam praesentaverit. E t quis asserere 
audebit theologiam catholicam classicam, de ecclesiologia, de mariologia, de gra­
tia, de revelatione, hoc atavismo polémico iam plene liberatam esse? 

Hie etiam, Fratres, humilitas commendanda est. In sinceritate cordis et veri­
tate attend simus ad veritates complementariis, quas ut quidam nostrum bene 
dixit, fratres separati melius quandoque quam nos, in luce ponunt. 

Sane, non est cur nos, catholici, complexum inferioritatis nutriamus. Sed iam 
dudum tempus est ut omnem complexum superioritatis evacuemus. 

Horatius dicebat: « Fas est ab hoste doceri » — a fortiori a fratribus in 
Christo. Etenim « catholicum » significat «universale ». Sicut Christus omne 
humanum assumpserat, excepto peccato, sic veri nominis catholicismus omne 

quod christianum est assumere debet, exceptis negationibus. De facto praecipua 
pignora renovationis quae pagina decima quinta citantur, multum debent, motus 
biblicus protestantismo, et liturgicus orthodoxis. Eorum ope suffulti, relinque-
mus traditiones, quae nonnisi cuidam scholae theologicae, aut characteri nationali, 
aut cuidam ordini religioso sunt propriae, et quas passim cum Traditione, littera 
maiuscula scripta, confundebamus. Aut quasdam devotiunculas periphericas et sen­
timentales, quae adhuc in Ecclesia florent, rebus magis substantialibus cederé 
cogemus. 

E t ita Oecumenismus partes habebit in « aggiornamento » doctrinali Eccle­
siae. Ut patet, non agetur de quibusdam dogmatibus omittendis vel edulcorandis, 
opportunismi vel pseudo-irenismi causa. Sed attentius implicationes doctrinae, 
etiam iam dudum defmitae, explicitare conabimur, et ad altiorem synthesim quae-
rendam adducent nos quaestiones pertinentes quae nobis ponuntur, dummodo 
corde sincero sciamus audire. 

Venerabiles Fratres, successores apostolorum, apostolicum hoc verbum saepe 
meditemur: « Mihi absit gloriari, nisi in Cruce Domini Nostri Iesu Christi », aut 
illud: « Si gloriari oportet, in infirmitatibus gloriabor, ut inhabitet in me virtus 
Christi ». 

3 

E X C . M U S P. D. HYACINTHUS THIANDOUM 
Archiepiscopus Dakarensis 

Venerabiles Patres, carissimi Observatores et Auditores, 

Loquor nomine plurimorum episcoporum ex varus nationibus con-
tinentis Africae et Madagascar, quorum nomina subscribuntur. 

Loqui velim de cap. I I , par. XI : De cooperatione cum fratribus 
separatis, 1. ut extendatur cooperario haec ad novum campum, cultu-
ralem scil., 2. ut extendatur ad alias familias religiosas non Christianas. 

1. Cooperatio extendatur ad campum culturalem. Prima enim in 
historia Ecclesiae apparet nostra declaratio in Concilio Oecumenico facta 
circa necessitatem cooperationis inter fratres separates. Deo gratias 
agimus! 

In par. 11, optatur maior cooperatio in campo praesertim sociali. 
Hoc commune opus, cum iam urget, religiosarum humanarumque valo-
rum causa, in nationibus antiqui christianismi ubi etiam technica evo-
lutio est maxima, quanto magis urget in novellis Ecclesiis harum natio-
num quarum evolutio technica est in cursu, quaeque gaudentes acci-
piunt hanc Ecclesiae declarationem. 

Ut melior appareat, par. 11, ut opinor, optime complebitur emen-
datione 123 ab em.mo card. Tatsuo Doi scriptis exhibita, ubi em.mus 
proponit: addatur: « sive in scientiis et bonis artibus in spiritu christiano 
provehendis », post verba: « consortii fundamentis », pag. 18, lin. 6. 

Libentissime etiam assentio verbis ab eodem em.mo prolatis in eius in-
terventione circa schema de Oecumenismo in genere, quando coopera­
tionem cum fratribus seiunctis extendit non solum ad campum socia-
lem, sed etiam ad campum culturalem, sive scientiarum, sive artium in 
spiritu christiano promovendarum. 

2. Cooperationis mentio fiat cum familiis religiosis non christianis. 
Etenim, etsi oecumenismus praesertim ac proprie motus est ad homines 
qui eamdem fidem in Christum profitentur, et quibusdam sacramentis 
vivunt, sicut optime dixerunt in hac aula multi oratores, attamen, hoc 
Concilium, venerabiles Patres, responderé debet spei quam suscitavit 
et crescere fecit in aliis familiis religiosis. Hoc brevissime explicare mihi 
liceat. 

In recentioribus disceptationibus, quando mentio facta est de non 
christianis, et praesertim de Iudaeis, duae solutiones tantum propositae 
sunt quarum prima, « locutio fiat simul et Iudaeorum et omnium magna-
rum familiarum religiosarum», e contra, secunda: « Nulla locutio fiat 
sive Iudaeorum, sive aliorum ». Nostri autem Concilii mos est in diffi-
cilioribus eligendi viam mediam. Itaque propono ut hac via media uta-
mur, in finem pastoralem, aperte proclamantes rationes profundiores 
quibus aliquae magnae familiae religiosae cum Ecclesia catholica con-
iunguntur. Inter quas, nobis liceat retiñere, praeter Iudaismum, Maho-
metismum. Rationes sequuntur: a) numeri causa: Mahometani enim 
multi sunt in Africa (plus quam 40 milliones); etiam in Asia et in Ame­
rica; b) ratione quarundam traditionum communium, cum Mahometani 
agnoscunt Patrem fidei Abraham simul ac custodiunt multas traditiones 
ex duobus Testamentis exortas; c) ratione experientiae collaborationis 
quae constat hanc collaborationem in campo sociali et culturali fructus 
iam dedisse, e. g., Africana Confoederatio generalis Operariorum Cre-
dentium. 

Cooperatio sic intellecta nobis videtur ad mentem esse Summi Pon-
tificis Pauli VI in oratione facta occasione initii huius sessionis. 

Conclusio. Propono ut in hoc schemate sermo fiat tantummodo de 
christianis, baptismate renatis, ut iam dictum est; labor profundius fac-
tus fuerit cum his Iesum Christum credentibus, servata tamen 1 libér­
tate eorum qui Salvatorem nondum agnoscunt. 

Solemnis declaratio fiat in aliquo documento de habitudine Eccle­
siae catholicae quoad Iudaeos et Mahometanos ut expectatio eorum qui 
in Concilium mentem aperiunt, plena sit. Dixi. Gratias. 

In textu scripto tradito: 1 deest. 
[Consenserunt] B. Gantin, arch. Cotonou; L. Sangharé, arch. Mali; R. Tchi-

dimbo, arch. Conacry; P. Zoungrana, arch. Ougadougou; Bernard, arch. Brazza­
ville; Strebler, arch. tit. Nicopoli di Epiro; P. Dalmais, arch. Fort Lamy; J . Wolff, 
arch. Diego-Suarez; J . B. Zoa, arch. Yaounde; J . Cucherousset, arch. Bangui; 
J . Lingenheim, ep. Sokodé; P. Rouanet, ep. Daloa; E. Courtois, ep. Kayes; 
J. Lesourd, ep. Nouna; J . Etriard, ep. Gagnoa; J . Gahamany, ep. Astrida; 
A. Makarakiza, ep. Ngozi; P. Martin, ep. Burui; M. Ntuyahaga, ep. Usumbura; 
J . Sibomana, ep. Ruhengeri; R. Chopard-Lallier, praef. ap. Parakou; R. Landru, 
praef. ap. Gao; Duirat, ep. Bouaké; Coudray, praef. ap. Kankan. 

4 

E X C . M U S P. D. VINCENTIUS REYES 
E pisco pus Boronganensis 

Venerabiles Patres, 

Liceat mihi, cum venia vestra? paucas observationes vel emenda-
tiones proponere circa aliquos artículos cap. I I . 

1. Ad art. 4. Ecclesia catholica ut talis est semper sancta et inde-
fectibilis, ideoque renovatione interiore non indiget. Macula et defec-
tibilitas dici possunt tantummodo de eius membris. Ut autem ambi-
guitas vel mala interpretatio vitari possit, propono additionem verbi 
« membrorum » immediate post verbum « Ecclesiae ». Hanc enim vi­
detur esse mentem Summi Pontificis Ioannis XXII I , felicis recordatio-
nis, cum in Litteris Encyclicis 2 Ad Petri Cathedram dixerit inter fines 
Oecumenici Concilii Vaticani I I esse « rectam populi christiani morum 
renovationem », etc. 

2. Ad art. 7. Exhortatio ad orationem in hoc articulo ad viros so-
lummodo dirigitur. Videlicet « Sollemne est viris catholicis frequenter 
ad precationem convenire pro Ecclesiae unitate », etc. Et iterum in 
secunda paragrapho, scil. « in oecumenicis conventibus, licitum immo 
et opportunum catholicos viros cum fratribus separatis in oratione con-
sociari ». Non video rationem cur excluduntur in hac sollemni invita-
tione mulieres, pueri et puellae. Nonne dicimus de mulieribus « devotum 
femineum sexum »? Nonne verum est cum agitur de actibus religiosis 
mulierum numerum fere semper maiorem esse quam viris? Testis est 
earum praesentia in omnibus ecclesiis. Et de pueris et puellis quid 
dicam? Repetam quod Dominus Noster dixit de eis: « Sinite párvulos 
venire ad me, talium est enim regnum caelorum ». Propterea propono 
ut in prima sententia art. 7 verbum « viris » tollatur ut includantur 
omnes fideles sine exceptione. 

3. Optandum est ut oratio officialis « Pro Unitate » recitetur in 
diebus dominicis et festis post Missam. Sanctissimus Dominus Leo 

Papa X I I I , felicis recordationis, in Litteris Encyclicis Divinum illud 
raunus ...3 decrevit et mandavit « ut per orbem catholicum universum ... 
supplicatio novendialis ante Pentecostem in omnibus curialibus tem-
plis, et, si Ordinarii locorum utile iudicaverint, in aliis etiam templis 
sacrariisve fiat ». 

Hac ratione, proponere audeo ut art. 7 alia paragraphus addatur, 
quae sic se habeat: « Singulis igitur annis curandum est ut, in ecclesiis 
saltern cathedralibus et paroecialibus, preces praescriptae efiundantur 
in honorem Spiritus Sancti ad impetrandam pro omnibus christianis et 
infidelibus fidei unitatem et cordium caritatem ». 

4 . In consociatione catholicorum cum fratribus separatis in oratione 
« pro unitate » cavendum est de loco quia oratio fieri non debet in 
cappella fratrum separatorum. Idem dicendum est de textu orationis quae 
debet esse ab auctoritate ecclesiastica approbata. Hoc modo removetur 
periculum communicationis in culto. 

5. Ad art. 8. Valde laudabilis et opportuna immo et necessaria 
est mutua cognitio ad unitatis exitum inter christianos consequendum. 
Attamen in textu nostro nulla est reciprocitas quia dicit tantummodo 
de modo agendi catholicorum et omnino tacet de separatorum coopera-
tione seu reciprocitate. 

Si autem aliquem profectum mutua cognitio induceret, mihi videtur, 
talis profectus seu bonum spirituale magis erit fratribus separatis quam 
nobis catholicis. Experientia constat quod multi dissidentes, qui vere 
et sincere conati fuerunt maiorem doctrinae catholicae cognitionem ha­
bere, Spiritus Sancti ductu fidem tandem catholicam amplexi sunt. 

Peroptandum ergo ut hoc Concilium Vaticanum I I fratres separa­
tes enixe exhortet et invitet ut Ecclesiae catholicae pleniori studio sese 
etiam applicent. 

6 et ultimo. Ad fratrum mutuam cognitionem assequendam, ut dicit 
textus nostri schematis, « multum adiuvant de theologicis quaestioni-
bus ex utraque parte conventus ». Sed cavendum est ne huiusmodi con-
ventus fiant cum strepitu seu clamoroso modo ñeque cum magna reprae-
sentatione ex utraque parte, sed modo familiari ad vitandum amorem 
proprium. Dixi. Gratias. 

In textu scripto tradito: 1 deest. 2 sua littera encyclica 3 did 
9 maii 1897 . 4 deest. 

5 

E X C . M U S P. D. AEMILIUS ARSENIUS BLANCHET 
Archiepiscopus tit. Philippopolitanus in Thracia 

Venerabiles Patres et Fratres, 

Duo videntur animadvertenda de dio labore intellectuali qui debet 
effici ut plene praeparetur haec unio christianorum, quam omnes habent 
in votis, sed quae non potest ad rem venire, si tantum afiertur ex utraque 
parte benignus cordis motus: qui vere necessarius est; sed hie agitur, 
non solum de benevolentia inter personas, sed de veritate et conscientia 
quae suas leges habent; de quo aliquid dicitur in par. 8 cap. I I , sed 
aliquid tantum. Liceat pauca addere: 1. de momento illius laboris; 
2. de modo exponendi. 

1. De momento illius laboris. a) Clare apparet nullam esse possi-
bilitatem verae unionis, nisi sit certa cognitio utriusque doctrinae et 
omnium quae ad eas referuntur. Utilis est disceptatio; ea tamen condi-
tione ut non sit tam praeoccupata volúntate vincendi ut negligat suum 
primum officium, i. e., necessitatem intelligendi. Bene ergo de unione 
christianorum meriti sunt et merentur omnes hi periti,1 theologi, exe-
getae, historici, psychologi, philosophi, qui suum saepe ingratum opus 
peregerunt, solo veritatis amore ducti. Magna res est, et quae iam 
vinculum solidum nectit, communitas strictae methodi, communis vo­
luntas soli veritati serviendi. 

Hie labor tanto magis laudandus est quod non desit hodie tentatio, 
ut dicitur, « activismi », quasi sola efficax esset aliqua diffusio zeli, im-
mediatis consequentiis exclusive attenti. At suam vim, et maximam, ha­
bent libri et — ut uno exemplo utamur — quis potest dicere, in re de 
qua agitur, quae fuerint auctoritas et pondus libri card. Newman " Essay 
on development of Christian doctrine ", cuius, post centum annos, effec-
tus non sunt exhausti? 

Quod si, in re tam complexa, tot et tantis difficultatibus plena, hie 
aut illic accidat ut aliquis aliquid dicat aut scribat minus rectum, aut 
non satis maturum, aut quod populus christianus non possit portare 
modo, moneatur quidem in quantum bonum publicum postulat, sed 
moneatur ut filius, non tamquam malus operarius super quern suspicio 
cadit et remanet, ne fracto animo sint qui tam necessario labori se de-
derunt — quod non esset sine rei oecumenicae detrimento. 

b) Debet etiam semper esse in memoria quod religio fratrum 
separatorum non potest reduci ad aliquam seriem propositionum, quas 

sufficeret bonis argumentis refutare. Est enim aliquid profundius quam 
illae propositiones, i. e. aliqua vivida perceptio cuiusdam religiosae 
realitatis. Plerumque, vel per reactionem contra defectus aut abusus 
tunc existentes, vel per experientiam propriam, fuerunt, in initio sepa­
rations, homines qui aliquem adspectum religiosae doctrinae aut vitae 
christianae, tam plene et acriter viderent ut in periculum venerint alios 
adspectus negligendi aut negandi: unde occasio errori aperiebatur. Ad 
theologum pertinet, dummodo non psychologiam nesciat, ad histori-
cum pertinet dummodo non solis exterioribus eventibus studeat, hanc 
primam, vivam, intimam perceptionem detegere ex qua reliquum pro-
cedit. Quod est magni momenti, quia, si quis non penetrat usque ad hoc 
essentiale punctum, in superficie videtur manere et collocutori hunc 
tristem sensum imprimit quod non fuit vere intellectus. Ergo dialogus 
inutilis evadit. 

2. et ultimo2 Valde necessarium est ita res exponere ut appareat 
quod, si quis venit ad catholicam fidem, non ideo cogitur ad aliquam 
infidelitatem erga quae prius credidit, quasi deberet matrem suam con-
temnere. De facto, nihil reiicit nisi negationes: quae vera iam profite-
batur retinet et sese extendit ad alias veritates quae sunt complementa-
riae, ita ut quae antea credebat minus solvantur quam perficiantur. Quod 
iam possidebat assumitur et augetur et suum locum habet in Ecclesia 
catholica ubi inveniuntur familiae religiosae máxime variae, unica fide 
coniunctae, sed cum respectu iustarum diversitatum. Sicut libenter di-
cebat Papa Ioannes XXII I , de Concilio loquens et spem futurae unionis 
exprimens: « Oportet — aiebat1 — ut, post reformationes et renova-
tiones debitas, possimus dicere his qui adhuc sunt seiuncti: " Haec pul-
chra Ecclesiae domus non est proprietas nostra: si vultis videre et fil­
trare, non ad nos venitis: apud vos estis: domus Dei domus vestra 
est " ... 4 ». Tale est in rebus oecumenicis bonum exemplum: fides gra­
tuito nobis data est, non est nostrum dominium: veritatis a Deo reve-
latae servi sumus, non imperatores. Res oecumenicae debent ergo trac-
tari ñeque modo nimis simplici, cum difficultatibus non careant et opor-
teat usque ad intimum et vivum centrum adire, ñeque modo polémico, 
cum saepe non sint sine animae anxietate. 

Conclusio. Petitur: 1. ut momentum necessarii laboris intellectualis 
magis in luce ponatur; 2. ut notetur quae reverentia dari debeat, non 
solum sinceritati separatorum, ut patet, sed iis positivis quae retinent. 
Dixi. 

In textu scripto tradito: 1 deest. 2 deest. 3 deest. 4 (ipsi auctori 
dictum est, et aliis repetitum est) . 

6 

R E V . M U S P. D. BENEDICTUS REETZ 

Superior generalis Congr. Beuronensis O.S.B. 

Venerabiles Paires, 

I. In archiabbatia Beuronensi sex 1 adsunt monachi sacerdotes, qui 
a protestantismo ad Ecclesiam catholicam sunt reversi et eorum opera 
etiam alii ad plenitudinem unitatis Ecclesiae redeunt. Ex facúltate theo-
logica protestantica in civitate Tubingensi sat multi theologi mona-
sterium nostrum adeunt, eum in finem, ut per plures dies vitam mona-
sticam videant atque cum monachis dialogum habeant de quaestionibus 
dogmaticis, exegeticis, monasticis et liturgicis. In editionibus « Vetus 
Latina » in qua colliguntur textus latini S. Scripturae ante S. Hiero-
nymum, cum monachis collaborant periti protestantici, et mox prodibit 
etiam textus Vulgatae praeparatus a tribus monachis O.S.B. et simul 
etiam a tribus doctis peritis protestanticis, cum expressa licentia S. Of­
ficii. 

Haec omnia exercitium practicum oecumenismi demonstrant, de 
quo pulcherrima et optima dicuntur in hoc cap. I I et in aliis capitibus.2 

Hoc caput et totum schema de oecumenismo viam sternit ad alliciendos 
fratrum separatorum ánimos ad Ecclesiam super Petrum fundatam. In­
terior renovatio, conversio cordis, etc! Addi possent communis indagado 
scientifica Sacrae Scripturae et etiam translatio communis textus Sacri 
in linguas vernáculas, quod feliciter incoeptum est. 

I I . Saepe saepius mihimetipsi quaestionem posui: quid allicit fra­
tres separates ad Ecclesiam catholicam et quid eos non allicit vel 
etiam respuit. Experientia multorum annorum edoctus haec pauca enu-
merantur, quae catholicos minus allicientes reddunt fratribus separatis. 

1. Theologia quaedam acrobática, quae potius inventa hominum 
continet quam doctrinam Sacrae Scripturae et traditionis. Unum tantum 
exemplum afierre mihi liceat. Prae manibus habui volumen magnae 
molis, quod cum approbatione ecclesiastica de immaculata conceptione 
S. Ioseph et de eius assumptione corporali in caelum valde mira ac 
miranda profert. 

2. Fui semper et sum amicus theologiae scholasticae, sed prae 
oculis habere debemus quod sola theologia scholastica non sufficit ad 
penetranda mysteria revelationis, praesertim in dialogo cum orthodoxis 
aliisque fratribus separatis. His ultimis decenniis theologia bíblica etiam 

a nostris theologis colitur atque evolvitur et certe hac in re plures 
ex fratribus separatis optima nobis praebuerunt adiumenta. 

3. Nos omnes, Patres venerabiles, compertum habemus ius canoni-
cum omnino necessarium esse ad ordinandum in Ecclesia relationes inter 
singula membra etc. ... quia Ecclesia non est tantum societas divina, sed 
etiam humana, ideoque leges et cañones necessarii sunt. Sed as pectus ni-
mis iuridicus Ecclesiae, uti in hac aula saepius dictum est, non allicit fra­
tres separatos, quia putant hoc non convenire cum libértate filiorum Dei. 

4 . Petra scandali pro fratribus separatis saepius sunt quaedam 
pietatis exercitia, quibus aliquo modo sana pietas obscuratur. Excogi-
tantur semper novae formae cultus marialis, quae nosipsos et fratres 
separatos in admirationem coniciunt v. g. rosarium lacrymarum B. M. V. 
Alia multa exempla 4 vobis nota sunt. 

5 . Ultimo ad praxim indulgentiarum intellectu difHcilem pro 
fratribus separatis et aliquando etiam pro nobis alludo. Iam Concilium 
Tridentinum, quod doctrinam catholicam hac in re luculenter exposuit, 
monuit tamen in indulgentiis concedendis moderationem esse adhi-
bendam. 

I I I . Transitum facio ad ea quae apta sunt ad alliciendos fratres se­
paratos. 

1. Primo loco mentionem facio de sacra Liturgia, quae saepius 
viam parat ad unionem. Neque lingua latina ñeque cantus gregorianus 
impedimentum constituunt, sed potius e contra, dummodo saltern partes 
didacticae lingua vernácula dicantur* Ideo constitutio de sacra Liturgia, 
cum optimis et sanis principiis theologicis et liturgias pietatis Eccle­
siae documentum oecumenismi erit. 

2. Fratres separati hodie intelligunt magis ac magis necessitatem 
monachismi et vitae monasticae in Ecclesia, quod iam patet ex eo, quod 
aliqui reditum faciunt ad regulas monachorum. Haec sane miranda sunt 
cum protestantismus originem ducit, proh dolor!, ex monacho6 Vita 
monástica et religiosa in Ecclesia catholica fratres separatos valde al­
licit et desiderant vitam nostram cognoscere. Ideoque monasteria sunt 
centra oecumenismi sicut Niederalteich, Chevetogne aliaque monasteria. 

3. Aestimatio virginitatis et caelibatus crescit apud fratres se­
paratos, quod mirum non est, cum iterum redeant ad doctrinam S. Pauli 
de amore indiviso et de virginitate. Stupor me invasit, quando ex ore 
aliquorum fratrum separatorum, etiam mulierum, audivi, eos moleste 
ferré, si lex caelibatus in Concilio aliquomodo labefactaretur. Folia 
enim diurna multa et falsa hac de re scripserunt. 

4 . Est et alia res, quae utique non omnes, sed aliquos fratres sepa-
ratos ad Ecclesiam catholicam attrahit, scil. Sacramentum Confessionis, 

quod mirum non est, cum apud catholicos pacem et gaudium videant, 
quae ex hoc sacramento, dono paschali Domini Nostri in die resurrec-
tionis, profluunt. 

5. et ultimo} Quod autem máxime allicit fratres separatos et 
quod quasi unanimiter ab omnibus confirmatur, qui ad Ecclesiam catho­
licam redeunt, est unitas mirifica Ecclesiae; haec unitas verificatur 
quamquam diversitates adsint turn in unguis et ritibus; turn in diversis 
aspectibus theologicis; turn in disciplina aliisque in rebus. 

Haec unitas mirifica in hoc Concilio manifestatur in unitate fidei in 
Christum incarnatum quam profitemur; in unitate sacrificii euchari-
stici; in unitate caritatis erga omnes ad intra et ad extra 8 ; in unitate 
auctoritatis et quidem 9 infallibilis; in unitate episcoporum cum Summo 
Pontífice, in signo visibili huius unitatis quod est persona Sancti Patris, 
i. e. Pauli VI , qui feliciter sed etiam Christo compatiens, re gnat et 
servit.10 

Quo maior haec unio inter nos et cum Summo Pontífice, eo magis 
praeparatur etiam unio cum fratribus separatis et cum omnibus ho­
minibus. 

Propono ut feria VI vel feria II vel aliqua altera die dicatur hie 
Missa votiva ad postulandam unitatem" Dixi. 

In textu scripto tradito: 1 et in tota congregatione plures. 2 deest. 
3 sanctitas vitae, mutua cognitio, expositio doctrinae hie enumerantur. 4 sunt 
exempla quae. 5 deest. 6 deest. 7 deest. 8 deest. 9 deest. 
1 0 crucifixus regnat. 1 1 deest. 

7 

R E V . M U S P. D. HILARIÓN CAPUCCI 

Superior generalis Ord. Basiliani Aleppen. Melchitarum 

Venerabiles Patres, 

Relate ad ilia quae dicuntur in cap. I I , n. 7, schematis de Oecume­
nismo, consideratis quoque peculiaribus adiunctis in quibus versantur 
communitates catholicae in oriente, necnon eorumdem relationibus cum 
fratribus orthodoxis, liceat mihi sequentes submittere animadversiones 
circa communicationem in sacris cum fratribus a nobis seiunctis. Disci­
plina enim nunc temporis vigens, necnon ipse textus huius par. 7, mihi 
non videntur undequaque opportuna. Status rerum nostrarum in oriente, 
sive in ordine oecumenico, sive in ordine sociali et politico, requirit 

saltern mitigationem illius disciplinae et, consequenter, textum magis 
aptatum in schemate nostro. 

Aspectus oecumenicus. Aliqua mitigatio disciplinae hodiernae relate 
ad communicationem in sacris faciliorem reddit successum motionis 
oecumenicae. Testes enim quotidie sumus reactionis fratrum orthodo-
xorum coram prohibitionibus hodiernis: aversionis scil., oppositionis 
et antipathiae. E contra, nihil corda magis coniungit quam unio in 
invocando eodem Domino. Huiusmodi conventus in rebus sacris sunt 
fermentum unitatis, immo optimum.1 

Aspectus socialis. Ligamina socialia et familiaria nos coniungunt 
cum fratribus orthodoxis. In una eademque familia saepe inveniuntur 
orthodoxi et catholici. Atqui, in oriente, socialia et religiosa intime 
connectuntur, et hoc modo saepe invenimur in situationibus quam má­
xime dolorosis, tam pro conscientia catholicorum, sive clericorum sive 
fidelium, tam pro pace et unione intra vitam familiarem et socialem. 
Huiusmodi situationes sunt molestae, ne dicam ofensivae,2 pro fratri­
bus a nobis seiunctis, nec non scandalosae pro non-christianis. Fideles 
enim nostri christiani non intelligunt quomodo, dum illos hortamur 
ad unionem in actione syndacali, sociali, politica et scholari, dum illos 
quoque hortamur ad amorem et respectum mutuum, nos eodem tem­
pore illis interdicimus, onerata eorum conscientia, quamvis communio­
nem ad illas realitates religiosas quae constituunt sensum et vim cuius-
vis vitae et activitatis humanae. Scandalum igitur, quod praevidetur uti 
fundamentum interdictionis cuiusvis communicationis in sacris, habetur 
quidem, sed sensu omnino contrario. Non est communicatio in sacris 
quae causat scandalum, sed est potius interdictio in conscientia cuiusvis 
communicationis in sacris quae causat scandalum. 

Per plura saecula vivimus in pace cum fratribus orthodoxis. Immo, 
ante officialem instaurationem structurae nostrae hierarchiae, plura ele­
menta catholica, unita scil. cum Sede Romana, numquam desierunt esse 
in sinu Ecclesiae orthodoxae. Experientia nostra pastoralis, de cetera 3, 
demonstrat quod fratres orthodoxi ad nos potius accedunt; rari autem ...4 

transitus ad orthodoxiam, ullo modo a communicatione in sacris cau-
santur.5 

Nos ipsi, catholici, saltern ritus byzantini,6 sumus, ut ita dicam, 
fructus istius « communicationis in sacris ». Motio enim restaurandae 
unionis catholicae nata est praecise apud nos ex praedicatione aliisque 
modis apostolatus quern exercebant missionarii latini in ipsis ecclesiis 
orthodoxis, iurisdictione quoque habita ab ipsis orthodoxis hierarchis. 

Aspectus apostolicus. Immo7 divisiones nostrae christianae, quae 
concrete manifestantur coram non-christianis per rígidas illas interdic-

tiones de non communicando in sacris, sunt reverá magnum scandalum 
non-christianorum; confusio nostra coram illis, necnon obstaculum prae-
stantissimum quod impedit eorum conversionem ad fidem christianam. 

Nec obliviscendum boni animarum. Sunt enim orthodoxi qui pri-
vantur sacramentis propter defectum sacerdotum orthodoxorum, sicut 
catholici quandoque inveniuntur in eodem periculo. Sunt pueri orthodoxi 
qui nobis concreduntur, qui indigent sacramentis, qui fiduciam habent 
in nobis, et quibus tamen denegare debemus ministerium nostrum sa-
cerdotale. 

Attamen: 
1. Scimus quod existere potest periculum indifferentismi vel scan-

dali in aliquibus casibus. 
2. Admittimus etiam quod Patres Ecclesiae occidentalis habere 

possint aliam positionem, sive quia adiuncta regionalia alia sunt, sive 
quia in genere positio erga fratres separatos non potest esse uniformis, 
sive quia in tali vel tali regione problema absolute non ponitur, vel non 
eodem modo ponitur...8 

Si ergo attente consideramos quod, ex una parte, praescriptiones iu­
ris divini sánete servan debent; ex altera parte, quod praesumptio com­
munis periculi indifferentismi vel scandali proprie dicti, in qua funda-
tur disciplina ecclesiastica hodierna, non sat verificatur in regionibus 
nostris et in nostris relationibus cum fratribus orthodoxis, immo quod 
est valde damnosa, 

Proponimus: 
1. Ut stricte prohibeatur illa tantum communicatio in sacris quae 

iure divino vetitur, nempe: a) ubi haec communicatio in sacris secum 
fert, pro conscientia catholica, adhaesionem formalem (vel materialem) 
haeresi vel schismati; b) ubi verificatur periculum scandali vel indiffe­
rentismi; c) ubi tandem, in sensu christiano, haec communicatio est 
expressio unitatis iam restauratae, sicuti in celebrandis sacris mysteriis. 

2. Ut ...9 facultas agnoscatur Ordinariis loci ... 1 0, Synodo patriar-
chali, conferentiis episcopalibus dispensandi a quavis lege mere eccle­
siastica in materia communicationis in sacris}1 

3. Ut dispositiones legislativae promulgentur ad tollendam clau-
sulam quae invalidat matrimonia mixta celebrata coram ministro aca-
tholico. Dixi. Gratias. 

In textu scripto tradito: 1 deest. 2 offensivae et molestae. 3 deest. 
4 qui fiunt. 5 nullo modo proveniunt ex communicatione in sacris. 6 orien­
tales. 7 deest. 8 3. Admittimus quoque nonnullas communitates orien­
tales catholicas, quae non habent ramum orthodoxum vel quae minus huic ramo 

coniunguntur, non idem sentiré ac nos relate ad huiusmodi problema. 9 salva 
generatim legislatione mere ecclesiastica circa communicationem in sacris. 1 0 in 
casibus particularibus, vel. 1 1 vel conferentiae episcopali, ab ea dispensandi, si 
prudentia pastoralis id exigit et considerad s varus adiunctis facti quae huiusmodi 
dispensationem legitimare possunt. 

[Subscripserunt etiam] Athanasius Hage, sup. gen. Ord. Bas. Chonériti; 
Saba Youakim, sup. gen. Ord. Bas. Ss. Salvatoris; P. D. J . Adrover, sup. gen. 
Theatinorum; Aemilius M. Schot, praep. gen. Barnabitarum; P. Joseph Torbay, 
sup. gen. de l'Ordre Lib. Maronite; P. Maroun Harica, s. g. A. 

8 

E X C . M U S P. D. ANTONIUS PILDAIN Y ZAPIÁIN 
Episcopus Canariensis 

Venerabiles Patres, 

Plane capio momentum minime esse propitium loquenti, praesertim 
loquenti1 adhuc de cap. I I ; sed ideo prorsus maximam vestram bene-
volentiam exposco. 

A Patribus, qui adeo eloquenter locuti sunt de caritate, ut exercitio 
oecumenismi, duo non audivi: videlicet, neque explicationem signi, 
reduplicative ut oecumenici, ab ipso Christo praestituti, neque mentio-
nem audivi eloquentissimae illius allocutionis, hie Romae habitae, ab 
eo qui tunc temporis archiepiscopus erat Mediolanensis, et quae mihi 
videtur aptissima, ad hanc materiam pertractandam. 

Quoad primum sufficiat innuere nos parum omnino profecturos, in 
hoc oecumenismi exercitio, donee, qui foris sunt, viderint nos, tali 
dilectione, opere et veritate, iustitia sociali et amore christiano inter 
nos coniunctos, ut dici possit de nobis quod de Ecclesia primitiva di-
cere licuit: quod multitudinis credentium erat cor unum et anima una, 
neque quisquam egens erat inter eos. 

Mirum quidem caritatis spectaculum, quod cementes, suave invi-
tamentum accipient ad unitatem; ut verbis loquar dilectissimi Papae 
Ioannis XXI I I , loquentis de oecumenismo. Mirum caritatis spectaculum 
quod nunc quoque, exclamare faceret cementes: videte quomodo sese 
amant christiani. Sed non sufficit, ut, qui extra nos sunt, nos videant 
nosmetipsos mutuo amore amantes, sed necessarium insuper ut sese 
videant, et sentiant, a nobis corde et opere amatos, prouti exponebat 
Summus Pontifex noster, cum adhuc archiepiscopus Mediolanensis es­
set, in ilia eloquentissima et vere oecumenica allocutione, hie Romae 
habita, in qua, exponendo 2 programma, secundum quod, nos catholici, 

amare debemus etiam ceteros omnes, dicebat: « Amabimus, igitur, ...3 

proximum et amabimus longinquos; amabimus patriam nostram, et ama­
bimus patriam aliorum; amabimus catholicos, et amabimus schismati-
cos, et protestantes et anglicanos, et indifferentes et mahometanos, et 
paganos, et atheos; amabimus corde Christi qui dixit: " Venite ad me 
omnes "; amabimus amplitudine Dei, " sic Deus dilexit mundum " ». 

In hac vero, adeo férvida et oecumenica allocutione, duae inve­
niuntur pericopes, quae magni nunc existimo momenti: 

Prima est ilia, in qua eximius orator, praecavebat auditores, ne 
amor noster erga non catholicos, degeneraret in errores doctrinales. 

Sapientissima ecquidem praecautio. Liceat enim mihi addere, quod 
inest saepe error quidam, subtilis omnino, qui, peculiariter, reviviscit 
et virescit, et pervadit non paucos, quando agitur de oecumenismo et 
de quaestionibus cum illo plus minusve connexis. 

Est error ille quern, gravissimis verbis, animadvertebat in sua prima 
Encyclica insignis Pontifex, Pius XI, quando dicebat quod sunt plures, 
qui catholicam doctrinam profitentur, in iis quae spectant ad iura Ro-
mani Pontificis, episcoporum, vel ad ipsa iura Christi conditoris et 
redemptoris... iidem vero, dicebat* sermonibus, scriptis et modo agendi, 
ita se gerunt ac si doctrinae et praecepta, toties a Summis Pontificibus, a 
Leone X I I I praesertim, promulgata, aut nativum robur amisissent, aut 
penitus obsolevissent. « In quo — addebat — genus quoddam moder-
nismi moralis, iuridici ac socialis est agnoscendum; quod quidem, una 
cum modernismo dogmático, impense reprobamus ». Ita Pius XI in 
Encyclica Ubi arcano Dei. 

Sed adest in supra laudata allocutione ...5 nunc Romani Pontificis, 
feliciter regnantis, alia pericope, quae, quamvis quinqué abhinc annis 
prolata, attinet peculiariter ad nos, quatenus Patres huius Concilii Vati­
can} II,6 et est haec: « Omnes classes sociales amabimus sed specialiter 
eas, quae plus indigent adiutorio ». 

Sed cur — dicetis mihi7 — haec pericope attingit peculiariter 
nos ut Patres huius Concilii? 

Memoremus, quaeso, sollemnissimum illud nuntium, quod, prima 
die Concilii, misimus nos, Patres conciliares, ad universos homines 
mundi* 

« Caritas Dei urget nos — dicebamus — . Ex omni natione quae 
sub caelo est adunati, omnium populorum nobis creditorum in cordibus 
nostris gerimus aerumnas, corporis et animae angustias, dolores, desi-
deria. Ad omnes anxietates, quibus hodie homines punguntur, instanter 
intendimus. Convolet imprimis — imprimis dicebamus —- sollicitudo 

nostra ad humiliores, pauperiores debilioresque; Christum sequentes, 
misereamur super turbam, fame, miseria, ignorantia laborantem ». 

Haec dicebamus tunc. Tredecim menses iam transiere ... Et ecce 
adhuc ... Non quidem culpa Summorum Pontificum, neque culpa men-
sae praesidentialis, neque culpa em.morum moderatorum, immo, neque 
culpa maioris partis Patrum conciliarium, sed tantummodo culpa — in 
qua et qui nunc loquitur partem habet — culpa videlicet eorum, qui, 
in hac aula, plus quam debuissemus, locuti sumus. Invenimur nunc, 
sub fine sessionis secundae in 77 hac congregatione generali, quin 
adimpleverimus propositum nostrum convolandi imprimis ad humi-
liores, pauperiores debilioresque. Qui tamen, venerabiles Patres, hisce 
non obstantibus, adhuc exspectant a nobis, nos tractaturos de ipsis et 
de eorum libértate, de eorum libértate a vexatione inopiae, de ipsorum 
libértate a vexatione miseriae, de ipsorum libértate a vexatione famis. 

Hoc est quod exspectant urgenter a nobis. Nemo est qui non videat 
quam amara esset eorum deceptio si, post octoginta congregationes 
generales, viderent nos a Concilio revertentes, quin vel unam, inte-
gram, ipsis dedicaverimus. 

Iamvero, non esset hoc nobis difficile, recurrendo ad facultates quas 
nobis concedit citatus art. 57 Ordinis, et sic, antequam secunda haec ses-
sio Concilii finiatur, congregationem generalem habere totaliter dedi-
catam his fratribus nostris pauperibus qui sunt praedilecti Cordis Do­
mini Nostri Iesu Christi, atque proinde etiam huius nostri Concilii 
Vaticani I I . Dixi. 

In textu scripto tradito: 1 deest. 2 exponens. 3 dicebat. 4 deest. 
5 (tunc archiepiscopi mediolanensis). 6 deest. 7 deest. 8 deest. 

Animadversio addita: 

Votum. Addantur n. 5 cap. I I de Oecumenismi exercitio sequentia verba: 
« Parum igitur nos catholici in hoc opere oecumenismi consequemur, donee illi 
qui foris sunt viderint nos ita in iustitia sociali et in amore christiano coniunctos, 
ut de nobis dicatur idipsum quod de primitiva nostra Ecclesia dicere licuit: 
" Multitudinis credentium erat cor unum et anima una... neque quisquam egens 
erat inter illos " ». 

9 

E X C . M U S P. D. ARMANDUS FARES 
Archiepiscopus Catacensis et episcopus Squillacensis 

Venerandi Patres conciliares, 

. . } Circa ...2 exercitium oecumenismi — quod est materia huius 
cap. I I — duo mihi praecipua notanda videntur. 

1. Circa n. 10.3 In practica oecumenismi actuatione seu exercitio 
summopere cavendum est ne propter inscitiam vel imprudentiam sive 
ex parte catholicorum sive acatholicorum, via aperiatur — saltern prac­
tice — errori indifferentismi ex attenuatione illius doctrinae catholicae 
qua profitemur ad aeternam salutem consequendam necessarium esse 
pertinere ad Ecclesiam: et Ecclesia Christi vera non est nisi ilia una, 
sancta, catholica et apostólica, cui per decursum saeculorum praeest 
Successor B. Petri, qui est Vicarius Christi Iesu. 

a) Dixi: per inscitiam vel imprudentiam. Nam nisi quis bene 
versatus fuerit in profundiori cognitione doctrinae etc. facile potest 
concludere ad quamdam aequiparantiam inter doctrinam fidei et posi-
tionem fratrum separatorum; vel si putet prudentia carnis utendum in 
hac re — quod esset maxima imprudentia — ad fratres separatos in 
Ecclesiam adducendos, extenuanda vel enervanda arbitretur ipsa fidei 
dogmata, extollendo caritatem quae fraternam coniunctionem inter om­
nes christianos fovet cuiusvis confessionis: quod item esset ipsi fidei 
iacturam procurare. 

b) Alia ratio ad indifferentismum máxime praecavendum exur-
git ex ipsa ratione motus oecumenici recte intellecti. In hoc motu mani-
festatur vel suscitatur vel premit in acatholicis desiderium unitatis acqui-
rendae qua ipsi carent; in catholicis datur, et quidem vehemens desi­
derium ut unitas quam possident faveatur, dilatetur, perficiatur ad men-
tem Christi Domini, cuius deprecatio « ut unum sint » omnes impellit ad 
fratres separatos reducendos ad Cor Christi in sinum sanctae Matris 
Ecclesiae. Indifferentismus, saltern practicus, omnem vim adimeret ipsi 
motui oecumenismo? immo vulnus lethale ipsi inferret, ex persuasione 
falsa quam ingereret videlicet in quavis religionis christianae forma 
aeque ac in Ecclesia catholica datum esse Deo placeré...5 

Ergo qui munus suscipient dialogum habendi seu instaurandi cum 
fratribus separatis, praesertim in locis in quibus viget catholicismus, sub 
ductu episcoporum hoc faciant, adamussim servatis vel6 secuti illas 
normas quae optime describuntur in n. 10 huius cap. I I : ratio enim 

habetur et integram doctrinam catholicam exponendi, et falsum ireni-
smum vitandi, et tali modo in expositione doctrinae utendi ut eadem 
fides verbis qui comprehendi possint et proponatur et elucidetur et in-
telligatur, secus inutilis fieret dialogus. 

2. Ad n. 7.7 Aliud notandum mihi videtur: ...8 de oratione unanimi. 
Si ipse Christus Dominus tam ardenter postulavit a Patre unitatem: 

« Ut omnes unum sint », hoc evidenter ostendit unitatem esse: et ne-
cessariam; et perdifficilem; et suppliciter, post eius exemplum, impe-
trandam; immo, ipsam esse signum missionis Filii Dei in mundum. 
Nam Christus Dominus addit9: « ut credat mundus, quia Tu me 
misisti ». 

Omnia media ad exercendum oecumenismum libenter adhibeamus, 
sed maximum et primum mandatum in hac re sit humilis et constans 
deprecatio totius Ecclesiae. Quod continuo iam et semper fit in Ecclesia 
(videas canonem Missae) traducatur oportet in vivida conscientia populi 
christiani. Ad hunc finem optime occurrit Octavarium illud precum ad 
unitatem Ecclesiae promovendam quod a die 18 ad 25 mensis ianuarii 
cuiusvis anni protrahitur. 

Votum promere audeo: Octavarium illud in ipsam Liturgiam Apo­
stólica Sedes introducere dignetur, cum facúltate in praedictis diebus 
missam celebrandi vel « pro unitate Ecclesiae », vel « ad tollendum 
schisma », vel « pro fidei propagatione », praecepto omnibus imposito 
ut in dominica intermedia ad eundem finem solemnes supplicationes 
fiant a toto populo, ut pacem et unitatem Ecclesiae suae Dominus largire 
dignetur. Et ita, sicut est iam Dies missionum in mense octobri, ita 
esse poterit Dies unionis ad preces fundendas pro unitate et ad varia 
problemata, iuxta locorum necessitates, de oecumenismo proponenda. 
Et Ecclesia omnibus patebit tamquam lux veritatis et vinculum caritatis 
omnibus in Christo fratribus dilectis. Dixi. 

In textu scripto tradito: 1 Praesuppono in his quas propono animadversio-
nibus, omnia ilia quae plures iam inter Patres adnotaverunt de hoc schemate in 
genere et de cap. I: praesertim de ipsa ratione et notione oecumenismi recte 
intelligenda, cum facillime in hac materia aequivocationibus locus dari possit. 
2 vero. 3 Et primo quidem. 4 oecumenico. 5 (cf. prop. 18 Syllabi 
Pii IX). 6 deest. 7 deest. 8 et hoc respicit n. 7 huius capitis. 
9 deest. 

[Subscripserunt etiam] A. Catarella, ep. Platiensis; Ilario Roatta, ep. S. Aga-
thae; Faustinus Baldini, ep. Massanus; Lucianus Marcante, ep. Valvensis et Sul-
monensis; Iosephus Lenotti, ep. Fodianus; Horatius Semeraro, ep. Cariatensis; 
Aemilius Giorgi, ep. Montis Politiani; Guido Tonetti, arch.-ep. Cuneensis; An-
tonius Cunial, ep. Lucerinus; Mauritius Raspini, ep. Oppidensis; Nicola Capasso, 

vesc. Acerra; Felix Beccaro, vesc. S. Miniato; Alberto Carinci, vesc. Boiano-
Campobasso; Lorenzo Basoli, vesc. Ogliastra; Secondo Tagliabue, vesc. Anglona-
Tursi; Paolo Babini, vesc. Forli; Mario Di Lieto, vesc. Ascoli Satriano e Ceri-
gnola; Luigi Morstabilini, vesc. Veroli-Frosinone; Andrea Cesarano, arciv. Man-
fredonia; Francesco Minerva, vesc. Lecce; Pietro Fiordelli, vesc. Prato; Con-
stantinus Stella, arch. Aquilanus; Manuel da Silveira d'Elboux, arc. de Curitiba. 

10 

E X C . M U S P. D. VILLELMUS SCHOEMAKER 
Episcopus Purvokertensis 

Em.me Moderator, venerabiles Patres conciliares, honorabiles Viri 
observatores et Auditores, 

Loquor nomine proprio, sed substantia interventionis subscribitur 
a 2 2 Patribus conferentiae Indonesiae. 

Sub n. 4 cap. I I schematis nostri enuntiatum invenimus ut sequitur: 
« Spiritualis fidelium renovatio igitur insigne obtinet momentum oecu-
menicum. Variae autem illas christianae vitae significationes, per quam 
renovatio iam efficitur: Motus biblicus, iterum dico motus biblicus, 
necnon liturgicus etc. ... tamquam pignora et auspicia quaedam sunt 
habenda, quae futuro oecumenismi catholici successus fauste porten-
dunt ». 

De motu bíblico supra tamquam significatio interioris Ecclesiae re­
novationis aut « aggiornamento » in contextu exercitii oecumenici ca­
tholicorum nominato, verbum faceré intendimus in quantum in textu 
schematis nobis proposito, adhuc desiderandum videtur propositio de 
quadam renovatione aut « aggiornamento » de usu textus Sacrarum 
Scripturarum qui in Veteri Vulgata latina versione habetur, tamquam 
medium eminenter efficax exercendi oecumenismum catholicorum. 

Inde proponimus, cum omni humilitate qua par est sed et cum 
audacia et instantia, ut cum debita reverentia erga textum traditionalem 
sic dictae « Vulgatae editionis», in Concilio Tridentino denuo promul-
gatam, quae semper remanebit et monumentum et argumentum christia­
nae traditionis per saecula, huic praeclarae congregationi Patrum con-
ciliarium in Concilio Oecumenico Vaticano I I placeat de novo man-
dare ut textus latinus authenticus a viris expertis et fide dignis e prae-
cellentibus Sacrorum Librorum textibus primigeniis conficiatur, authen-
tica declaretur pro usu in cultu litúrgico, pro muñere evangelisationis, 
pro aedificatione fidelium et denuo evulgetur a nostro Synodo. 

Exponitur propositio. 
1. Sacra Scriptura quamquam non sit « Fons unica » aut « regula 

fidei unica » tamen tamquam expressio inspirata divinae revelationis 
digna est summa nostrorum omnium reverenda et cura. 

Inde tempore perturbationis mentium saec. xvi, Concilium Triden-
tinum, hac in re, statuit: « Insuper eadem sacrosancta Synodus conside-
rans, non parum utilitatis — repeto non parum utilitatis — accederé 
posse Ecclesiae Dei, si ex omnibus latinis editionibus, quae circumfe-
runtur sacrorum Librorum, quaenam pro authentica habenda sit, inno-
tescat; statuit et declarat, ut haec ipsa vetus et vulgata editio, quae 
longo tot saeculorum usu in ipsa Ecclesia probata est, in publicis lectio-
nibus, disputationibus, praedicationibus et expositionibus pro authentica 
habeatur, et quod nemo illam reiicere quovis praetextu audeat vel 
praesumat ». 

2. Sed « Témpora mutantur, et nos cum illis »; quod ipso tempore 
perturbationis religiosae in saec. xvi, secundum Patres Tridentini « non 
parum utilitatis Ecclesiae accederé possit » nempe declaratio authentici-
tatis Vulgatae editionis, nunc fere ubique et in hac ipsa augusta aula 
saepe « in detrimentum utilitatis Ecclesiae accederé apparet ». 

a) Si praeclari viri exegeti inter quos em.mus Ernestus card. Ruf-
fini, hac in aula cum quodam acumine mentis, textus Sacrae Scripturae 
in diversis schematibus argumentationis causae allatos, pro eorum authen-
ticitate vel veracitate criticant, saepissime invocare debent non ipsum 
textum illius Vulgatae editionis, quam nemo reicere praesumit, sed re-
ferre debent ad textum primigenium graecum ut stent sua argumenta. 

b) A fratribus a nobis adhuc seiunctis, saepissime dicitur, quod 
pro vero et fructuoso colloquio oecumenico sed et propter ipsam vera-
citatem, valde iuvaret si omnis christianitas in una vera, authentica 
versione Sacrarum Scripturarum convenire potuisset. Votum hoc in 
saec. xx nostro iam antea in saec. xvi enuntiabatur a concivi meo hono-
rabilis memoriae Desiderio Erasmo. Et laeto animo iterum desiderium 
Desiderii Patribus propono. 

3. Et ipsam commissionem conciliarem de doctrina fidei et mo rum, 
quam nemo nostrorum de quodam laxismo dogmático accusare auderet, 
argumentum indirectum pro nova versione Sacrarum Scripturarum af­
ierre, grato animo statuo. 

In conceptu nempe schematis Patribus pro hac sessione distribu ti 
de divina revelatione, cap. V, nn. 21-22, nempe legimus ut sequitur: 

a) N. 2 1 , ubi dicitur Ecclesiam Sacras Scripturas veneran: « Cae-
lestem Sacrorum Librorum Veteris et Novi Testamenti thesaurum Ec­
clesia inde ab initio maxima veneratione prosecuta est, et numquam 
intermisit insigne illud Dei donum sibi concreditum fidelibus, praesertim 
in sacra Liturgia (iterum dico: praesertim in sacra Liturgia), dispertire, 

iisque commendare, ut summa pietate illud tamquam pretiosum Dei 
donum acciperent, etc. ... ». 

b) N. 22, ubi dicitur « accuratae versiones commendantur », le-
gimus: « U t autem christifidelibus ad Sacras Scripturas aditus late 
pateat, Ecclesia Dei sua auctoritate commendat et materna sollicitu-
dine curat ut, ad penitiorem cognitionem et uberiorem declarationem 
verbi Dei, accurate in linguas vernáculas versiones e praecellentibus 
Sacrorum Librorum textibus primigeniis conficiantur ». 

c) Nunc autem, venerabiles Patres, schema de sacra Liturgia 
iam ab augusta Synodo acceptatum, statuit quod in Missis cum populo 
celebratis, linguae vernaculae praesertim in lectionibus congruus locus 
tribui possit. Nunc quaero an: 

1. In sic dictis libris missalibus pro populo editis textus in 
lingua vulgari secundum textum primigenium iuxtaponitur textui latino 
secundum veterum vulgatam editionem. 

2. An sic dicti pericopi epistularum et evangeliorum in lingua 
vulgari dicantur, praedicantur populi fidei secundum ipsam veterem vul-
gatae editionis versionem, quam nemo usque nunc quovis praetextu 
reicere audeat, vel secundum « versiones e praecellentibus textibus pri­
migeniis », secundum schema dogmaticum de divina revelatione, pro 
fidelibus etiam ab auctoritate Ecclesiae conficiendas? 

Est, erat, erit quaedam incongruentia indigna hac in re. 
Ob has et alias radones, reverenter, fiducialiter sed et audacter 

propono augustae Synodo votum: Ut a Concilio Oecumenico Vatica­
no I I , non abolendo sed perficiendo opus Tridentini, mandetur erectio 
commissionis postconciliaris de re biblica cum certo mandato ab ipsa 
Synodo, ut ab ipsa commissione pro re biblica de mandato Synodi, cum 
omni sapientia et eruditione curetur novus textus vulgatus latinus pro 
omni christianitate, versio quidem e praecellentibus Sacrorum Librorum 
textibus primigeniis, qui « Textus vulgatus Vaticanus » nominan posset, 
in veram utilitatem Ecclesiae hodiernae. 

Ut in hoc praeclaro opere adhibeantur viri fide digni et vere experti 
in re biblica ex omni natione et ritu sine quavis inhonesta discrimina-
tione: nominatim Institutum Biblicum et « Ecole biblique de Jeru­
salem ». Et denuo, in quantum realisabile videtur, in spiritu vere oecu­
menico requiratur et collaboratio istorum christianorum a nobis hucus-
que seiunctis, qui fide digni et reverá in re biblica experti inveniuntur. 

Hoc mihi videtur opus Concilii oecumenici vere dignum, monumen-
tum reale oecumenicitatis catholicorum, acceptabile apud Deum et 
homines. Dixi. Gratias. 

Textus scripto traditus: 

Magno cum animo perlegimus omnes has adhortationes « de Oecumenismi 
exercitio », quas in cap. II nostri schematis proponuntur. Certissime conferunt 
in creandum « climatum propitium conciliationis » inter nos et fratres a nobis 
seiunctos. Per istos conatus Mater Ecclesia catholica Romana seminat granum 
« benevolentiae, caritatis et iustitiae in rebus religiosis », quod aliquibus mini­
mum quod apparere potest, cum autem in toto populo christiano creverit 
« sensus conciliationis » iste, maius erit omnibus oleribus, et fit arbor, ita ut 
volucres ex qua parte mundi advolabunt, et habitent in ramis eius. In ramis, 
dicit parabola et non in truncu arboris. 

Sub n. 4 capitis nostri enuntiatum invenimus ut sequitur: « ... Spiritualis fide-
lium renovatio igitur insigne obtinet momentum oecumenicum. Variae autem illas 
christianae vitae significationes, per quam renovatio iam efficitur: mo tus biblicus 
necnon liturgicus... etc. tamquam pignora et auspicia quaedam sunt habenda, 
quae futuros oecumenismi catholici successus fauste portendunt ». 

De motu bíblico supra in contextu Oecumenismi catholici nominato, verbum 
faceré intendimus, in quantum in textu schematis nobis proposito, adhuc deside-
randum videtur propositio fidelis sed audax, de usu textus S. Scripturarum quod 
in Veteri Vulgata latina editione habetur. 

Proponimus: Ut cum debita reverentia erga textum traditionalem sic dictae 
« Vulgatae editionis », in Concilio Tridentino denuo promulgatam haec praeclara 
congregatio Patrum Conciliarium in Concilio Oecumenico Vaticano II, placeat de 
novo mandare ut textus latinus authenticus a viris expertis et fide dignis confi-
ciendus, e praecellentibus Sacrorum Librorum textibus primigeniis conficiatur, 
authentica declaretur pro usu in cultu litúrgico, pro muñere Evangelisationis, pro 
aedificatione fidelium, et denuo evulgetur. 

Propositio declaratur: 
1. Omnes nos noscimus quanto honore habuerint Sacras Scripturas, ipse 

Dominus Noster Iesus Christus, et ipsi apostoli et Evangelistae insuper et Ecclesia 
christianorum per saecula, in cultu litúrgico, in evangelisatione, in cultu domestico 
familiarum. 

Verbum Dei revelatum, scriptis inspiratis nobis transmissum generationibus 
christianorum dedit fundamentum fidei et spei, et modum credendi et agendi for-
titer influxit: « ut credamus quia Iesus est Christus Filius Dei et per consola-
tionem Scripturarum spem habeamus ». 

Sacra Scriptura quamquam non « Fons unica » aut « Regula fidei unica », 
tamen tamquam expressio inspirata divinae revelationis digna est summi nostrorum 
omnium reverentia et cura. 

Inde tempore perturbationis mentium saec. xvi, Concilium Tridentinum hac 
in re statuit: « ... Insuper eadem sacrosancta Synodus considerans, non parum 
utilitatis accederé posse Ecclesiae Dei, si ex omnibus latinis editionibus, quae 
circumferuntur sacrorum librorum, quaenam pro authentica habenda sit, inno-
tescat: statuit et declarat, ut haec ipsa vetus et vulgata editio, quae longo tot 
saeculorum usu in ipsa Ecclesia probata est, in publicis lectionibus, disputationi-
bus, praedicationibus et expositionibus pro authentica habeatur, et quod nemo 
illam reiicere quovis praetextu audeat vel praesumat ». 

2. Sed « Témpora mutantur, et nos cum illis », quod ipso tempore perturba­
tionis religiosae in saec. xvi, secundum Patres Tridentini « non parum utilitatis 

Ecclesiae accederé possit» nempe declaratio authenticitatis Vulgatae editionis, 
nunc in ipsa hac aula saepe « in detrimentum utilitatis Ecclesiae accederé ap-
paret ». 

Si em.mus D. card. Ernestus Ruffini cum quadam acumine mentis, textus 
in diversis schematis allatis, pro eorum veracitate criticat, saepissime invocare 
debet « non ipsum textum vulgatum » sed referre debet ad « textum primigenium 
graecum » ut stat argumentum. 

A fratribus a nobis seiunctis, saepissime dicitur, quod pro vero et fructuoso 
colloquio oecumenico, valde iuvaret si omnis christianitas in « uno vero authen-
tico versione S. Scripturarum » convenire potuisset. Quod iam ab ipso saec. xvi, 
erat desiderium concivis mei honorabilis memoriae « Desiderii Erasmi ». 

3. Et ipsa « Commissio Conciliaris de Doctrina Fidei et Morum », quam nemo 
nostrorum de quodam laxismo dogmático accusare auderet, argumentum pro 
« Nova translatione S. Scripturarum » indirecte afierre, gratum animo, statuo. 

In conceptu schematis Patribus distributi de divina revelatione cap. V, 
nn. 21-22 haec legimus: 

a) 2 1 . (Ecclesia S. Scripturas veneratur): Caelestem Sacrorum Librorum 
Veteris et Novi Testamenti thesaurum Ecclesia inde ab initio maxima veneratione 
prosecuta est, et numquam intermisit insigne illud Dei donum sibi concreditum 
fidelibus, praesertim in sacra Liturgia dispertire, iisque commendare, ut summa 
pietate illud tamquam pretiosum Dei donum acciperent etc. usque ad finem 
numeri. 

b) 22. (Commendantur accuratae versiones): Ut autem christifidelibus ad 
Sacras Scripturas aditus late pateat, Ecclesia Dei sua auctoritate commendat et 
materna sollicitudine curat ut, ad penitiorem cognitionem et uberiorem declara-
tionem verbi Dei, accuratae « in linguas vernáculas » versiones e praecellentibus 
Sacrorum Librorum textibus primigeniis conficiantur. 

Nunc schema de sacra Liturgia iam ab augusta Synodo acceptata, statuit quod 
in Missis cum populo celebratis linguae vernaculae praesertim in Lectionibus, 
linguae vernaculae congruus locus tribui possit, en quaero: 

Epistolae et Pericopae Evangelii dicantur secundum « Ipsam veterem vulga-
tam editionem », quam nemo quovis praetextu reiicere audeat vel praesumat 
(ita Tridentinum), vel secundum « versionem e praecellentibus textibus pri­
migeniis »? 

Ob has et alias rationes reverenter sed et audacter propono Patribus: « Ut a 
Concilio Oecumenico Vaticano II mandetur " Commissionem post-conciliarem 
pro re Bíblica ", ut cum omni sapientia et eruditione, evulgetur novus textus 
vulgatus latinus pro omni christianitate, versionem e praecellentibus Sacrorum 
Librorum textibus primigeniis, qui " Textus Vulgatus Vaticanus " nominari 
potest ». 

Quod in hoc praeclare opus adhibeantur viri vere experti in re bíblica ex 
omni natione et sine quavis discriminatione, quod si possibile est, in spiritu 
oecumenico requiratur collaborate cum istis christianis a nobis hucusque seiunctis, 
qui fide digna et experti in re Bíblica sunt. 

Hie erit opus Concilii Oecumenici vere dignum, et acceptabile Deo et ho­
minibus. 

[Subscripserunt etiam] A. Djajasepoetra, arch. Djakarta; F. A. H. v. d. Hurk, 
arch. Medan; G. Manek, arch. Endeh; N. M. Schneiders, arch. Makassar; A. E. J . 

Albers, ep. Malang; P. M. Arntz, ep. Bandung; W . Demarteau, ep. Bandjerma-
sin; J a c . Grent , ep. Amboina; A. Hermelink, ep. Tandjung Karang; L. v. Kessel, 
ep. Sintang; J . Klooster, ep. Surabaja; J . H . Romeijn, ep. Samarinda; P. Sani, 
ep. Denpasar; W . Schoemaker, ep. Purwokerto; J . H. Soudant, ep. Palembang; 
A. H . Thijssen, ep. Larantuka; Th . v. d. Tillaart, ep. Atambua; N. Verhoeven, 
ep. Manado; N. P . v. d. Westen, ep. Pangkalpinang; R. J . Staverman, vie. ap. 
Kotabaru (Hollandia); H . Tillemans, vie. ap. Merauke; M. v. Diepen, praef. 
ap. Manokwari. 

22 Patres conciliarii supra indicati subscripserunt « ideam centralem » pe-
titionis, non autem textum nudum, quia eis praesentari tempus non erat. 

11 

E X C . M U S P. D. GARABED AMADOUNI 
Episcopus tit. Amathusius in Cypro 

Venerabiles Patres, 

Animadversio mea respicit nn. 8-9 cap. II (cognitio mutua, oecu-
menica instruetio). 

Ne abutar tempore concesso, dicam statim quod, post fusionem 
trium schematum in uno hoc schemate, nec in his nn. 8-9 nec alibi in-
venimus Mud medium practicum oecumenismi quod erat elaboratum a 
commissione praeparatoria de Ecclesiis orientalibus in schemate Ut om­
nes sint unum, in art. 42, et approbatum in prima sessione Concilii. Ille 
articulus, interpretando vota plurimorum episcoporum ex orbe, adum-
brabat opportunitatem: 1. cuiusdam facultatis theologicae speciftce apta-
tae pro clero orientali et missionariis orientis in Urbe; 2. lectiones de 
rebus orientalibus in seminariis maioribus; 3 . aditus in his athenaeis 
etiam fratribus separatis. 

Dixi « in Urbe », sive propter numerum alumnorum, sive quia erit 
primum exemplum in genere. Agitur tantum de prima basi formationis 
ecclesiasticae in seminariis vel in universitatibus quatuor annorum theo-
logiae immediate post philosophiam. 

Quidam dicet: revolutio in studiis sacris. Sane. Incepta a Bene­
dicto XV, f. m., et, ni fallor, quoad exsecutionem mens insignis Papae 
adhuc non fuit plene perfecta.1 

Clerus orientalis oportet ut sit bene formatus iuxta aptam metho-
dum sive in S. Theologia sive in disciplinis accessoriis Sacrae Scriptu­
rae, Liturgiarum orientalium, Historiae ecclesiae. Eruditio partis seu 
aspectus orientalis emineat oportet, sicuti pro clero latino pars seu 
aspectus occidentalis. Secus erit extraneus suis problematibus. Dialo­
gus eius ab initio evadet colloquium inter surdos. 

Omnes in hac aula concordes sumus quod nonnisi una Ecclesia 
Christi existit; pariter concordes quod haec Ecclesia possidet, iuxta 
divina consilia, biceps patrimonium sacrum traditionis Patrum, spiri-
tualitatis, Liturgiae: orientis et occidentis. Divitiae complementares, non 
oppositae. Sub aspectu paedagogico tamen2 pro Oecumenismi bono, 
aequum non videtur instruere clerum orienti destinatum plena erudi-
tione rerum occidentis et quasi ieiunum in rebus ipsi absolute neces-
sariis...3 

Absque realitate separationis haec duplicatio facultatum poterat ta-
xari tamquam nationalismus ecclesialis. In praesenti tamen rerum statu 
cum longe maior pars fratrum absit ab unitate Ecclesiae, urget. Sine 
peculiari hac formatione intellectuali, non est imaginarius timor pro-
pensionis ad iudicandum de problemate religioso orientis ad instar si-
tuationum in regionibus ubi problema separationis localiter non existit; 
nec imaginaria tentatio satisfactionis de pusillo grege proprio et absen­
tia anxietatis oecumenicae, pro pastoribus, ita ut non experiantur amplius 
obligationem proprie dictam motus Oecumenismi. Ab hoc statu animi 
ad immobilismum erectum in systema gressus est facilis...4 

Experientia plurium saeculorum nobis praebet tot conamina et de-
di tiones quandoque gradus heroici, quae comparata cum fructibus ob­
ten tis, tantum abest ut sit solacio nobis. Exiguus successus unionis 
restaurandae, satis eloquens videtur argumentum de vitio methodi for-
mationis ad hunc apostolatum 

In Collegiis Orientalium erectis in Urbe optimus clerus praeparatus 
est; sed quoad intellectualem formationem remansit exclusive occiden-
talis seu ipsi insufficiens. Hanc vocem « occidentalem » sumo simpliciter 
cum sensu territoriali? Id quod saeculo Gregorii X I I I et Urbani V I I I 
inevitabilis erat, hodie non est ita: Ingens progressus disciplinarum 
orientalium reddit faciliorem, in hoc campo, principii huius Concilii 
applicationem, scil. « aggiornamento », ne immobilismo indulgeamus 
et commendationes eius de motu Oecumenismi, absque efHcacia, ad ar-
chivia relegantur...6 

Confidimus in Dominum quod sub auspiciis S. Patris Nostri Pauli V I , 
feliciter regnantis, qui praeclara signa dedit particularis attentionis 
erga Ecclesiam orientis, cuius nomen ipsum pro Pontifica tu suo electum 
est iam in se quoddam symbolum, facultas de qua agitur in effectum 
adducatur, in complementum et coronam operis incepti a praedeces-
soribus suis, a Papa Benedicto XV et Pió XI ...7 Gratias. Dixi. 

In textu scripto tradito: 1 Dolendum valde quod fusio trium schematum, scil. 
de Oecumenismo, Ad Unitatem Christianorum fovendam et Ut Omnes Unum sint, 

absoluta sit in praeiudicium schematis Ut Omnes Unum sint quod iam appro-
batum fuerat in sessione I huius Concilii. 

Quaedam incommoda huius fusionis notata fuerunt ab aliis Patribus. Mea 
animadversio vertitur circa cap. I I paragraphos sub nn. 8 et 9, in quibus de­
cretum sub n. 42 schematis Ut Omnes Unum sint mutatum prorsus est. Dilutum 
ibi est problema oecumenicum orientalium in problemate generali fratrum Re-
formationis. 

Mens illius art. 42 schematis Ut Omnes Unum sint erat responderé voto plu-
rium episcoporum, ex toto orbe, proponentium nova incepta culturalia quibus 
motus Oecumenismi pro oriente melius exerceri posset, praesertim a clero qui 
operam navat apud orientales. Ideo adumbrata fuerat a commissione praeparatoria 
de Ecclesiis orientalibus, propositio quae tribus necessitatibus satisfacere inten-
debat: a) Instituti seu Facultatis in Urbe Studiorum Theologicorum, specifice pro 
clero orientali aptatae; b) lectionum in seminariis maioribus de rebus orienta­
libus; c) ut aditus pateret in his athenaeis pro fratribus separatis (cf. Ut Omnes 
Unum sint, art. 42 , pag. 2 6 4 ) . 

In cap. autem I I de Oecumenismo, sub nn. 8 et 9, haec proposita alterata 
sunt; existimo hoc deberi consilio coniungendi in una eadem formula, necessitates 
dialogi utriusque coetus fratrum separatorum: orientis et occidentis. 

Sed hoc, pro casu, absonum videtur. Etenim Ecclesiae orientales separatae, 
fere integre, servant revelationem et traditionem; habent cum Ecclesia catho­
lica omnes Patres priorum Conciliorum et disciplinam canonicam, septem sacra­
menta, sacram hierarchiam, liturgiam, cultum B. Mariae Virginis et sanctorum. 

Ideo postulatis pro dialogo oecumenico cleri qui operam navat in oriente 
adaequate non satisfit simplici commendatione cuiusdam cognitionis doctrinae par-
ticularis fratrum separatorum. Cum haec doctrina substantialiter eadem sit ac 
catholica, si excipias capita post separationem addita. Inde sequitur quod me­
dium efficax ad conferendum nostris, sensum et methodum Oecumenismi erit 
potius impertiré eis disciplinas theologicas iuxta methodum in qua pars bíblica 
et patrística orientalis emineat; quod quaestiones quae momentum particulate 
habent sub aspectu oecumenico, latius evolveantur. 2 deest. 3 Agitur 
solummodo de prima basi formationis ecclesiasticae in seminariis aut in universi-
tatibus, quatuor annorum theologiae, quae adhuc hodie non est plene aptata 
postulatis cleri orientalis, eius fundamentali vocationi oecumenicae apud suos 
cum quibus diuturnos contactus habiturus est. 4 In hac aula, quidam ex 
Patribus opportunum censuerunt ut clerus, pro continenti asiático et africano, in-
strueretur etiam in cultura horum populorum. Aequales, forte maiores rationes 
militare videntur pro formatione theologica cleri orientalis iuxta methodum adum-
bratam. 5 deest. 6 Momentum huius incepti: a) formare clerum orientis 
in sensu oecumenismi tribuendo ipsi media apta; b) dare ipsi concordiam in 
cogitando, in sentiendo, in agendo, quae primordialis est, secus Oecumenismi 
motus, in oriente, potest fieri tanquam infans natus mortuus; c) ope huius 
facultatis praeparare textus manuales ad usum seminariorum orientis, ideo textus 
aptatos postulatis ipsorum. Omitto alias rationes. Maximo solatio est nobis fac­
tum quod oecumenismi motus et methodus nunc ab alto promoveatur. Valde 
gaudendum. Sed meminisse oportet quod principia et normae, ex sese, sola, in-
sufficientia sunt ad inspirandum sensum authenticum et artem oecumenismi ca­
tholici. Efficacia nostri dialogi cum fratribus orientis condicionata est máxime 

a formatione theologica quae adumbrata erat in art. 42 schematis Ut omnes unum 
sint. Optamus, ut, modo meliori, propositum illud ad pristinum restituatur. 
7 f. m. 

[Subscripserunt etiam] Serapion Uluhogian, arch. tit. Chersonitanus (in 
Zechia), abb. gen.; C. Sipovic, ep. tit. Mariammitanus; José, ep. Propriensis (Bra-
sile); Leo Lemay, ep. tit. Agbiae. 

12 

E X C . M U S P. D. HANNIBAL MUÑOZ DUQUE 

Archie pisco pus Neo-Pam pilonensis 

Venerabiles Patres conciliares, carissimi Auditores et Obser­
vatores, 

Loquar nomine plurimorum episcoporum Americae Latinae, mente 
ac corde haec verba volvens em.mi card, a Secretis Status, scil. « urget 
ut sincera unitas animorum foveatur, neve ulla interponantur difficul-
tates et obstacula, quominus unitatis viae et veluti ianuae hac nostra 
aetate semper et omnibus pateant » 

Cum cap. I I schematis magni momenti sit quoad vitam practicam, 
facta et adiuncta, quae divisionem inter baptizatos adhuc perdurare 
et sinunt et fovent, abs dubio in schemate et explicanda et praeca-
venda erunt prudentia quidem, sed et magna sinceritate ac plena veri-
tate. Secus, ut verbis utar exc.mi Martin, relatoris, « quasi paraliza-
retur » evangelizatio mundi et dilatado Regni Dei. 

Ad id vero, quae in schemate, pastorali modo, pro pastoribus ac 
fidelibus de eorumdem officiis dicuntur, scil. de sanctitate vitae et ora­
tione, de instructione fidelium, de fratrum cognitione et cum iis coope-
ratione, etc., ab omnibus laeto animo praestabuntur, veritatem facien-
tibus in caritate ...2 

In regionibus tamen nostris Americae Latinae, a saeculis unanimi-
ter fidem catholicam profitentibus, luctuosa facta, peculiarem rerum 
conditionem constituentia, fortasse a multis vestrum, sit mihi venia, 
non bene nota, iterum iterumque accidunt, ad quae interpretanda, in 
caritate et veritate superanda aut praecavenda, criterium sive normas ...3, 
in decreto de Oecumenismo praestabilire necessarium videtur. 

Dialogus enim oecumenicus haberi non potest verus et efficax nisi 
dialogantes quisque pro suo, bona fide ac sinceritate procedat, ad inve-
niendam amplectendamque veritatem prompti, et alter de alterius hac 
bona volúntate conscius sit, dialogo durante? 

Summarie tamen haec inter perplura facta pandam, dialogo obstan-
tia, quibus mederi oportebit: 

1. A conflictu communistico in orientalibus plagis, numerus mis-
sionariorum seiunctorum increvit, numero quidem non vero qualitate, 
in regionibus catholici nominis, laborantium sub specie evangelizandi 
populos iam evangelizatos in possessione plus quam centenaria et pa­
cifica suae catholicae fidei viventes. 

2. Methodus qua saepe utuntur nequáquam in praedicatione sin­
cera veritatis, sed in ...5 falsorum factorum et verborum allegatione, ut 
plurimum ...6 probatum est, praesertim posita est, nec hie haec omnia 
recensenda 7 ne ulcus amarum removeatur. 

3. Ac ita coetus et communitates constituuntur, unice aut fere 
unice compositis a personis a fide catholica deficientibus non tam 
propter rationes, ut constat, quam propter dona et pecunias eorumdem 
favore large expensas. 

4 . Quandoque, et non infrequenter, quidam bona fide aliorum 
etiam auctoritatem tenendum, quasi abutentes, duplicem quasi gerunt 
personalitatem. Dum enim publicae opinioni qua cultores artis et scien-
tiae sese exhibent, privatim tamen inter humiles et pauperes prosely-
tismum exercent, protecti a certae speciei prelo internationali, affluenti-
bus mediis oeconomicis, et folia libere distribuunt, quibus non raro de­
lictum singulare universale facientes in catholicam communitatem im-
petunt. 

Nos haec omnia et alia eiusmodi oblivioni sincere damus, et ne-
minem odio habemus, sed faveatis, venerabiles Patres, in hoc decreto 
de Oecumenismo viam monstrare ne pericula augeantur in tam am-
plissima regione in qua fere tertia pars catholicorum in durioribus vitae 
conditionibus conversatur. Venerabiles Patres, praxis Oecumenismi in 
America Latina non iisdem viis incedere potest quam alibi, quis pru-
dens haud videre nequit? 

Quomodo enim 8 discerní potest is qui bona fide, sincera volúntate 
agit ab eo qui alio modo conversatur, cum tam gravi animarum, et Ec­
clesiae et causae unitatis detrimento? 

An sufficiat ut quis sese declaret non catholicum, etsi antea vere 
catholicus, ut possit notam bonae fidei mereri? Contra id quod statuit 
Concilium Vaticanum I: « Illi enim qui fidem sub Ecclesiae magiste­
rio susceperunt nullam umquam habere possunt iustam causam mutandi 
aut in dubium fidem eamdem revocandi » ...9 

An sufficiat ut quis sese declaret pastorem alicuius communitatis, 
suo proprio marte etsi nec ipso Consilio Ecclesiarum Oecumenico aures 
docibiles praestet, ut considerari possit interlocutor bonae fidei? ... I 0 

Schema in hac magni momenti parte practica ullam viam non indi-
cat. Res facile non solvitur, sed solvenda est, nec dicatur sufficere ut in 
Directorio a coetibus episcoporum edendo, hae viae indicentur, cum 
luctuosa experientia teste, non raro legem episcopalem plus exigere 
quam Apostolicae Sedis aut Concilii Oecumenici praecise 1 1 ad eamdem 
inoboediendam . . . n ostendetur. Gravia facta ponderanda sunt ad gra-
viora pericula vitanda et ad securiorem firmioremque unitatem com-
ponendam. 

In hac hora decisiva ac histórica, anxio animo, evangelicorum 
verborum pondere gravato dicentium « qui non est pastor sed mercena-
rius, cuius non sunt oves propriae, videt lupum venientem et dimittit 
oves et fugit » ...1 3, vos Patres conciliares, deprecor in Domino, ut detis 
in ipso schemate, ad haec mala radicitus evellenda, unionemque omni­
bus viribus assequendam, normas definitivas quibus nos, pastores, oves 
nostras defenderé ac in tuto semper poneré possimus simul ac certum 
veri nominis Oecumenismum servare. Aliunde actio nostra pacifica, si 
cotidie calumniis oneratur a publica opinione sine examine admissis, im-
possibiliter evolvitur ac omni exitu carebit. Premit enim animum cre-
scens in dies numerus eorum qui non in aliam, ut ita dicam, fidem 
transeunt, sed in pessimum indifferentismum ac practicum atheismum, 
ut iam in aula audivimus. 

Denique necessarium videtur ut, sicut iam pro alus schematibus pro-
visum est, Directorium normarum particularium edatur a Patribus cogno-
scendum antequam ad definitivam approbationem huius decreti deve-
niatur. Et etiam nunc temporis ancipites haeremus quid, iis Concilii 
Sessionibus expletis, responderé debeamus sacerdotibus ... 1 4 nobis ob­
viara venientibus ac quaerentibus quomodo sese gerere debeant, firmis 
fide et oboedientia, inter tot et tam varia publica commenta de Con­
cilio. Dixi. Gratias. 

In textu scripto tradito: 1 Et haud certus esse non possum quod post meam 
humilem, ut dici solet, aliae voces altiores et mérito et scientia praeclariores 
audientur in hac amplissima aula. Mihi liceat, animi relaxandi causa, dicere, plu-
ribus Patribus, ut et mihi, placeré cap. IV et V, nuper proposita, alus in locis 
inserí et tractari, ex rationibus iam dictis, sed et ex necessitate rem gravem 
maturius perpendendi ab omnibus, in qua festinanter procederé absonum vide-
retur. 2 {Eph. 4, 15). 3 ut ita dicam. 4 perdurante. 5 atrocibus 
calumniis, falsis factis allegatis. 6 iam. 7 recensendis. 8 deest. 
9 (Denz. 1794). 1 0 etc. 1 1 deest. 1 2 mendaciter. 1 3 (lo. 10, 
12 ss.). 1 4 et alus apostolicis laicis. 

[Subscripserunt etiam~\ José Clemente Maurer, arch. Sucrensis, Bolivia; Gu­
stavo Posada P., vie. ap.; Augusto Trujillo Arango, ob. Jericó; Buenaventura 

Jáuregui, ob. Zipaquirá; Arturo Duque Villegas, arz. Manizales; Ramón J. 
Castellano, arch. Cordubensis in Argentina; Alfonso Buteler, arz. Mendoza; José 
M. Medina, ep. tit. Termessensis; M. J . Blanchoud, ep. Rivi Quarti; Pedro 
Lira, ep. Franciscopolitanus; José Terceiro, bispo Penedo, Brasil. 

13 

E X C . M U S P. D. BERNARDINUS PINERA CARVALLO 

Episcopus Temucensis 

Venerabiles Patres, 

Loquar in nomine decern archiepiscoporum et episcoporum chilen-
sium et quidem brevissime. 

1. In par. 4 cap. I I legitur: « Omnis interior Ecclesiae renovatio 
causa est cur motus versus unitatem properetur ». Legitur etiam: « Spi-
ritualis fidelium renovatio insigne obtinet momentum oecumenicum ». 
Et ad modum exempli talis spiritualis renovationis exhibentur casus 
renovationis pastoralis recentioris. 

Desideratur in hac paragrapho quaedam exhortatio ad renovatio-
nem spiritualem fidelium sub aspectu maioris renuntiationis bonorum 
temporalium; maioris propensionis ad indigentes iuvandos, necnon ser­
vientes et amandos, immo et cum eis convivendum; maioris conatus ad 
iustitiam socialem instaurandam; et ad ordinem socialem condendum, 
fraternum, absque miseria et absque opulentia. 

2. In par. 6 omnes christifideles vocantur « ad puriorem et magis 
evangelicam vitam » quo « christianorum unio melius promovetur ». 

Omnino optandum est ut vita evangélica ad quam fideles invitamus, 
etiam reluceat in aspectu exteriori vitae Ecclesiae. 

Unde vehementer desideramus suppressionem omnium aspectuum 
sive divitiarum, sive humanae dominationis, sive splendoris, qui adhuc 
in Ecclesia apparent, v. g. in titulis, in habitu, in honoribus, in caere-
moniis et in modo vivendi praelatorum. 

Quae suppressio etiam oecumenicum habet momentum et interiorem 
renovationem exprimit et confirmat. 

Etenim non catholici et etiam nonnulli catholici, tales aspectus, 
haud conformes evangelicae simplicitati iudicant, et, cum aliunde, saepe 
non cognoscant nos, intimiori modo, quales simus vel esse conemur, 
accipientes apparentias pro realitate, a nobis et ab Ecclesia separantur. 

3 et ultimo. Magnum etiam oecumenicum habet momentum, prae­
sertim in America Latina ubi sic dictae « sectae protestantes » saepe 

pauperrimae sunt, ut in administratione bonorum ecclesiasticorum no­
strum traditionalem criterium renovemus. 

Vires nostras omnes, media nostra oeconomica omnia, statim hodie, 
evangelizationi et servitio fratrum nostrorum in ignorantia et pauper-
tate degentium, consecremur. 

Christiani etenim, in fide, spe et caritate viventes, sunt supremum 
et unicum Ecclesiae thesaurum. 

Facta, non verba a mundo sperantur. Dixi. 

14 

E X C . M U S P. D. LUCIANUS LEBRUN 

Episcopus Augustodunensis 

Venerabiles Patres, carissimi Observatores et Auditores, 

In quantum episcopus Augustodunensis in Gallia de oecumenismo 
aliqua verba faceré vellem quia in mea dioecesi exstat celeberrimus hodie 
Ule pagus qui vulgo Taizé dicitur, ubi nuper fúndala est communitas 
monástica a fratribus ex Reformatione provenientibus, cui nomen est in 
lingua gallica: « Communauté des Fréres de Taizé », i. e. « Communitas 
Fratrum in pago Taizé commorantium ».' 

Liceat mihi imprimis 2 sensum fiduciae in futurum exprimere, post-
quam omnia audivi quae iam3 dicta sunt in disceptatione schematis 
de Oecumenismo. Bonam spem retinemus quod tandem aliquando, se-
positis omnibus obstaculis quae adhuc exstant in via ad unitatem, omnes 
baptizati gaudere poterunt de expletione orationis Domini: « Ut sint 
unum ». 

Haec nostra spes oritur ex sensibus animi, quibus affecti sumus in 
varus congressionibus cum fratribus nostris seiunctis. Tales congressio-
nes ab ipsa Providentia praeparatae sunt, ut patet ex facto quod ...4 non 
longe ab aedibus antiquissimae abbatiae cluniacensis apparuit nostris 
hisce temporibus communitas de qua diximus — Communitas Fratrum 
Taizé — ubi vitam plene monasticam ad instar monachorum catholico­
rum fideliter perducunt.5 

Iam a multis annis conveniunt in hunc pagum Taizé, tamquam in 
locum oecumenismo plene imbutum, episcopi catholici, pastores prote­
stantes, fideles ecclesiae orthodoxae, ut in communi orationes fundant, 
et propria cogitata invicem exponant. Fluiusmodi congressiones provi-
debantur in decreto S. Officii, a. 1949, et habebantur cum eiusdem 

S. Officii6 licentia necnon cum incitamento personali Summorum Ponti-
ficum veneratae et felicis recordationis, Pii X I I et Ioannis XXII I . 

Per decursum vitae meae clericalis et sacerdotalis, numquam adhuc 
habueram occasionem cum fratribus seiunctis colloquium habendi, et 
proinde aliquam diffidentiam et multa praeiudicia percipiebam in corde 
meo erga omnes illos seiunctos, qui mihi per decursum studiorum meo-
rum saepe exhibid erant plus quasi hostes, quam quasi fratres. 

Nunc autem saepissime notavi, quod talia praeiudicia súbito ad ni-
hilum redigebantur in colloquiis cum fratribus nostris seiunctis; etenim 
apud eos ...7 expertus sum eumdem amorem erga Christum Dominum, 
eamdem voluntatem f erven tern restaurandi nostram unitatem; hoc modo 
sensus diffidentiae mutati sunt in aestimationem mutuam, in amicitiam 
fraternam in Christo; et tales nostrae animae dispositiones confortatae 
sunt in hoc Concilio Vaticano I I . 

Concludendo, in lucem poneré vellem id quod in talibus colloquiis 
mihi omnino necessarium videtur, scil.: caritas non ficta? sinceritas ab­
soluta sine dolo et malitia, fiducia antecedens erga fratres illos qui bap-
tismum sicut et nos receperunt, et proinde nobiscum membra facti sunt 
populi Dei, et qui etiam non raro eumdem amorem servant erga Dei 
Genitricem, necnon eamdem fidem in Ss.mam Eucharistiam profitentur. 

Mundus hodiernus non credit in Christum, venerabiles Patres9; 
quomodo autem ad fidem converteretur, si divisiones videret in eis, qui 
eumdem Christum Dominum invocant? 

Utinam mites et humiles efüciamur ad instar divini Magistri, ut10 

sic accelerare possimus témpora unitatis restituendae « ut credat mun­
dus ». Dixi. Gradas. 

In textu scripto tradito: 1 deest. 2 deest. 3 deest. 4 in nostra 
dioecesi Augustodunensi in Gallia. 5 nuper fundata est nova communitas a 
fratribus ex Reformatione provenientibus, cui nomen est in lingua gallica: « la 
Communauté des Fréres de Taizé », i. e. « Communitas Fratrum in pago sic 
dicto Taizé commorantium ». 6 deest. 7 omnes. 8 deest. 9 deest. 
1 0 et. 

Moderator: Loquatur exc.mus D. Henricus Golland Trindade, arch. 
Botucatuensis in Brasilia. Et deinde transitus fiet ad cap. I I I de Oecu­
menismo. 

15 

E X C . M U S P. D. HENRICUS GOLLAND TRINDADE 

Archiepiscopus Botucatuensis 

Loquar nomine meo et aliorum Patrum ex quinqué nationibus nec-
non, certus sum, aliorum non paucorum qui hunc interventum non 
sub signare potuerunt} 

Loquar de paragrapho sexta, ad caput II.2 

Ea quae cap. I I dicit: « de interiore Ecclesiae renovatione ...3, de 
conversione cordis de sanctitate vitae ...5, de oratione unanimi ...6 », 
legimus magna cum fiducia et maiori spe.7 

Quid amplius vel melius attendere vel desiderare possumus ab hoc 
Concilio Oecumenico Vaticano I I , ut sit ipsum in veritate et in pro-
funditate et etiam in ostensione, vere pastorale, vere oecumenicum? 
Sed, venerabiles Patres, parcite mihi, si dicere audeo, humiliter sed fir-
miter, Conciliis praeteritis docentibus, quod haec omnia maximi mo­
menti, a commissione, laudibus digna, exarata — ne tantum tempore 
futuro, in libris et codicibus et bibliothecis, invenienda esse, sed quam-
primum, in vita nostra, qui legislatores et pastores sumus, et forma 
gregis vocamur ...8 et quia de magna gratia huius Concilii, Deo rationem 
reddituri sumus. Nunc est tempus opportunum.9 

Pro oecumenismi exercitio ... 1 0 mihi humiliter videtur, ut vis prae-
cipua et quae substituí non potest, esse id quod hodie vocatur « opinio 
publica ». 

Sed meminisse iuvat hanc opinionem publicam non esse a nobis for-
mandam tantum conferentiis, prelo, cinematographia, radiophonia, te-
levisione et ceteris instrumentis, sed praesertim exemplis cotidianis 11 

vitae Ecclesiae, i. e., exemplis pastorum, sacerdotum, religiosorum et 
laicorum. Prelum, radiophonia, etc., nec semper nec facile sub potestate 
nostra sunt. Sed 1 2 inimici nostri, quam plurimi, horum et aliorum in-
strumentorum communicationis, usum et abusum habent, proh dolor, 
quasi ubique terrarum. Exempla, autem, verae vitae evangelicae — de 
qua cap. I I loquitur — tantummodo a nobis, christianis, scil. pastoribus 
et fidelibus, pendet, et pretium unicum est gratia Dei et assensio nostra 
cum generositate. De renovatione faciei13 Ecclesiae, Ioannes XXII I et 
Paulus VI , Pontífices maximi, secundum Cor Christi, aperte locuti sunt. 
Ne vereamur nos, in nomine tantorum Pontificum adunati, de ea, serius 
cogitare et loqui, cum par. 6 nostri capitis felicem exitum exercitii oecu­
menismi ponit in vita christiana magis evangélica, sic: in vita Christiana 

magis evangélica 1 4 quae vim habet specialem, christianos separatos et 
non christianos, ad sinum Ecclesiae, attrahendi. 

Vita evangélica, scimus omnes, est vita Christi, qui, per psalmista ...1S 

dicit: « pauper sum ego et in laboribus a iuventute mea... », et, divinis 
suis labiis de seipso affirmat: « Spiritus Sanctus super Me, propter quod, 
unxit me, evangelizare pauperibus misit me . . . » ... I 6. Et Ecclesia cum 
de perfectione evangélica docet, commemorat semper unam, cum oboe-
dientia et castitate, paupertatem veram, non solum quoad spiritum (quae 
paupertas in spiritu 1 7 omnibus qui omnia habent valde arridet, et proh 
dolor, etiam nobis, religiosis et ecclesiasticis,1* et nos, proh dolor, tran­
quillos regit K) sed paupertatem realem, ut Christus™ etsi non miseriam 
vel egestatem. Et21 paupertas realis, voluntaria vel ex animo prompto 
accepta, humilitatem, bonitatem et simplicitatem parit, virtutes quae 
máxime, ut ita dicam, atmospheram genuine oecumenicam 2 2 faciunt. 

Concludendo, submisse propono, ut conclusioni huius capitis adda­
tur alia par. 12, iis vel aliis verbis: 

« Pro oecumenismi exercitio, absolute necessarium videtur " opi-
nionem publicam " ex vita Ecclesiae vere evangélica, i. e. paupere (non 
solum in spiritu), formare, ut omnes, christiani et non christiani, divites 
et pauperes (qui divitias nostras, etiam apparentes, vehementer abhor­
rent) — atmospheram propitiam, quam citius et quam securius inve-
niant23 pro dialogo fraterno et pro Iesu Christi inventione, quod est 
finis principalis oecumenismi, de quo Concilium Oecumenicum Vati-
canum II tam sapienter et opportunissime loquitur24 ». Deo gratias. 
Dixi. 

In textu scripto tradito: 1 non subscripserunt. 2 Ad caput II, par. 6, 
de Oecumenismi exercitio. 

Sicut « primus inter pares », fulget schema de Oecumenismo ad quod, omnes 
homines bonae voluntatis, magna repleti spe, respiciunt. Ecclesia, numquam, 
ut mihi videtur, modo sic solemni, et ut ita dicam, quasi ex professo, sicut in 
hoc concilio, de oecumenismo locuta est. Ut societas Christi visibilis, portas ape-
rit, et sicut mater omnium aperit cor et ut Magistra clamat, cum Christo: Venite 
ad me omnes... (Mt. 11, 18). Insuper, exiit Ecclesia foras, et non solum vocat 
omnes omnino homines, christianos et non christianos, pauperes et divites, sed 
adhuc per vicos et plateas, ut bonus Pastor, eos quaerit, ut fiet unum ovile, in 
veritate et in caritate. Sic, humiliter, cap. II de Oecumenismi exercitio, mihi 
apparet. Oecumenismus, enim, qui a non paucis videtur progressus verus Ecclesiae 
hodiernae, forsitan, definiri possit: « motus in Ecclesia, ex natura ipsius (Eccle­
siae), Spiritus Sancti lumine, Christi caritate et zelo animarum, ortus — firmis 
principiis dogmaticis et moralibus, vias quaerendo Christum vivum inveniendi et 
veritates et virtutes ab eo praedicatas, in vita e moribus christifidelium contem-
plandi, omnibus hominibus desiderium facilitatem praebeat. Eo quod, magna 



CONGREGATIO GENERALIS LXXVII 229 

cum gratitudine, erga sedulam commissionem de Oecumenismo, hunc perpul-
chrum caput I I meditamus, plenum gratia et veritate et fortitudine, ita ut, si 
fideliter in vita et in verbis et in exemplis a nobis vivificetur, iam esset — ut 
humiliter censeo — fructum uberrimum et optatissimum, a pluribus, huius Con­
cilii Oecumenici Vaticani I I . 3 (par. 4 ) . 4 (par. 5 ) . 5 (par. 6 ) . 
6 (par. 7 ) . 7 deest. 8 (1 Petr. 5 ) . 9 deest. 1 0 (cap. I I ) . 1 1 deest. 
1 2 E t . 1 3 deest. 1 4 deest. 1 5 (Ps. 87 , 16) . 1 6 (Lc. 4 , 1 8 ) . 
1 7 deest. 1 8 deest. 1 9 reddit. 2 0 deest. 2 1 deest. 2 2 oecume­
nismi. 2 3 deest. 2 4 quam citius et quam securius inveniant. 

\_Subsignaverunt etiam] Antonius Pildáin, ep. Canariensis; Ángelus Cuni-
berti, vie. ap. Florentiae; Ioseph Nepote, ep. tit. Helensis; Clemente José Carlos 
Isnard, ep. Neo-Friburgensis; Paul Gouyon, arch. coad. Rhedonensis; Tullius Bo­
tero Salazar, arch. Medellensis. 

Moderator: Nunc transitus fit denuo ad cap. I l l : de christianis ab 
Ecclesia catholica seiunctis. 

16 

B E A T . M U S P. D. PAULUS PETRUS MEOUCHI 
Patriarcha Antiochenus Maronitarum 

Venerabiles Patres, 

Iam de Oecumenismo in genere et in specie plura a pluribus pluries 
dicta et repetita sunt. Vellem aliquas considerationes iuxta cap. I l l bre-
viores faceré, quin, ut spero, patientia vestra abutar, quae, specialiter 
in ultimis diebus huius sessionis, ad limites forsitan suas pervenit. 

Hoc caput multa pulchra de orientalium divitiis proponit. Timeo 
tamen ne haec expositio sine effectibus concretis maneat. 

Mihi venit notare tria puncta circa relationem catholicorum et non 
catholicorum orientalium, analogía utendo trium viarum vitae spiritua-
lis ab auctoribus theologiae asceticae et mysticae praestitarum: nempe 
viae purgativae, viae illuminativae et viae unitivae. 

1. Via purgativa. Oportet nos omnes, catholici et non catholici, pur-
gemur ab omnibus praeteritae historiae separationis praeiudiciis, odiis 
et eorum influxibus, quae e fratribus, sanguine Christi Domini red-
emptis, faciunt quasi inimicos, et non christianis scandalum praebent. 
Haec liberatio, voluntati Christi respondet et ad mundi aedificationem 
ducit. 

Usque nunc in nocte huius viae purgativae ambulamus, et a nobis, 
ut ad lucem perveniamus, strenuus labor exigitur. 

2. Haec liberatio ad viam illuminativam conducit, quia cognitio 
obiectiva reciproca divitiarum absconditarum spiritualitatis, theologiae 

file:///_Subsignaverunt

et liturgiae esse non potest, si adhuc intelligentia et cor nostrum illis 
praeiudiciis laborant. Ideoque ignorantia, quae a Patribus vocatur mater 
omnium vitiorum, repellenda est. Seminaria nostra et theologiae facul­
tares parata sint oportet, ad facienda quae necessaria sunt ad illam co­
gnitionem obtinendam. Vita concreta etiam, plena esse debet experientia 
religiosa valorum sic dictorum alterutrius. 

3. Et sic via panditur ad unionem. Unio, gratia Dei donum est, et 
fiet quando et quomodo Deus ipse vult. Sed amor unionis qui a cogni-
tione obiectiva fluit, non erit in amplexibus amatum suffocantibus, « Il 
l'a trop embrassé pour mieux l'étouffer », ut dicitur gallice, sed in 
ósculo caritatis ct verae fraternitatis. Privilegia omnia orientalium, tra-
ditiones, muñera, a tempore immemoriali vigentia, divitiae eorum con­
crete servari debent, ut sit unitas in varietate, quin perveniamus ad illam 
reductionem, quae in damnum unius vel alterius esset. Pulchritudinis 
elementa constitutiva secundum Aristotelem sunt: proportio, splendor 
partium et varietas in unitate. Ilia varietas in unitate pulchritudinem 
Ecclesiae máxime constituit. 

Haec sunt quae multum ad unionem iuvant. Et ut verbis Concilii 
Hierosolymitani utar: « Visum est enim Spiritui Sancto et nobis nihil 
ultra imponere vobis oneris quam necessaria... ». « . . . Nunc ergo quid 
tentatis Deum imponere iugum super cervices discipulorum, quod ne­
que patres nostri neque nos portare potuimus? » (Act. 15, 18 et 15, 10). 
Dixi. 

17 

E X C . M U S P. D. FRANCISCUS SEPER 
Archiepiscopus Zagrabiensis 

Venerabiles Patres, 

Schema in sua tendentia et generalibus delineamentis laude dignum 
censeo. Liceat mihi tamen aliquas animadversiones prof erre, nam opus 
est ut clare et definite loquamur, cum sancta audacia et generositate; 
sincera voluntas unionis christianorum manifesta fiat omnibus homi-
nibus. 

1. In cap. I l l alluditur ad causas separationis, at — ni fallor — sat 
unilateraliter. Ita n. 12 ..." de orientalibus dicitur: « separationum an-
sam praebuerunt formae modique diversi quibus haereditas ab apostolis 
recepta est ... », et n. 19 ...2 de Protestantibus, de exaggerata extollentia 
transcendentiae revelationis Dei in Christo ... Ergo solum causae sepa­
rationis doctrinales adducuntur.3 

Peccatum, et forsan diabolus qui4 certe in separationibus partem 
habuerunt, silentio praetergrediuntur. 

Causae separationum humanae, extra-religiosae, nec memorantur. 
Diversitas linguarum litterariarum graecae et latinae; divisio et postea 
separado Imperii Romani; institutio Imperii occidentalis Francorum et 
Germanorum5; in dies crescens diversitas mentalitatis et disciplinae, 
praesertim clericalis, quae in occidente specialiter vivum impetum su-
scepit ex motu clunyacensi; latinisatio totius occidentis, dum in oriente 
graecisatio non imponebatur, unde maxima pars Slavorum in sphaeram 
graecam incidit, in occidente autem ...6 maxima pars Germanorum ab 
Ecclesia defecit etc. Hae omnes causae quae in separationem magnum 
influxum exercuerunt non iam exsistunt: coniunctio Ecclesiarum cum 
statu civili, tum in oriente tum in occidente, iamdiu ad tempus actum 
pertinent, nec Ecclesia ullam latinisationem imponere intendit. Utinam 
cessante causa cesset iam effectus.1 

2. In re dogmática maior claritas desideratur, praesertim quoad 
Primatum Romani Pontificis, sine quo iam nunc, post Vaticanum I, 
unitatem Ecclesiae describere impossibile est. Verum est in cap. I, 
pag. 7 ...8, B. Petrum qui fratrum suorum collegio praeest nominari. 
Postea in cap. I l l , pag. 20 ...9, aliquo potius confuso modo dicitur: 
« arbitra Sede Romana ex communi consensu ». Exercitium Primatus 
in primis saeculis non fuit « ex communi consensu », sed ex institu-
tione Christi. Posset forsitan melius dici: « cum communi consensu »... 1 0 

3. Non video etiam cur insistatur, relate ad orientales, in rebus 
quae pro maiori eorum parte nullum valorem habent. N. 13 ..." in men-
tem revocatur in oriente non paucas Ecclesias particulares « ab ipsis apo-
stolis originem duxisse ». Item n. 14 ...n sermo est de apostólica ori­
gine quibus Ecclesiae orientales iure gloriantur. Sed nec Ecclesia Rus-
sica, nec Serbica, nec Rumena nec Búlgara, nec ipsa Constantinopoli-
tana, quae omnes simul longe maiorem partem orientalium fratrum 
continent, ab apostolis fundatae sunt. Praeterea Ecclesiis Slavicis, quae 
longe maiorem partem orientalium repraesentant, Patres graeci nescio 
qua ratione magis pertineant quam Ecclesiae catholicae romanae. 

4. Longe maioris momenti est ...1 3 in hoc Concilio bene et praecise 
definiatur et decernatur in quanam conditione fratres a nobis seiuncti in 
unionem visibilem Ecclesiae intrare possint. Titulus schematis sonat: 
« Decretum ». Reapse, uti nunc iacet, quasi nihil in schemate decerni-
tur, sed est potius quaedam Instructio vel Adhortado. 

N. 16 ...1 4 dicitur observantiam principii « de diversitate in unitate » 
esse praeviam conditionem ad unionem restaurandam. Et bene dicitur 
sed solum in genere.li N. vero 18 ... 1 6, titulum portat: « De necessariis 

conditionibus ad unionem feliciter restaurandam » sed de conditionibus 
nihil habet nisi dictum in Act. Ap. 15 ... ! 7, verba quae paulo antea 
audivimus a Beatissimo Patriarcha: « nihil ultra imponere oneris quam 
necessaria ». 

Ni fallor, Concilium explicite, clare et definite decernere deberet ali-
quas saltern conditiones, et quidem: 

a) Communitates tam orientales quam occidentales, in unionem 
intrantes, structuram regiminis, quam actu possident, retiñere possunt, 
quatenus cum constitutione hierarchica et monarchica Ecclesiae componi 
potest, dummodo Primatum iurisdictionis Romani Pontificis agnoscant. 

b) Etiamsi Ecclesia occidentalis ob maius bonum commune cle-
ricis observantiam caelibatus praescribat, nihilominus aequalem digni­
tatem agnoscit sacerdotio presbyterorum in Ecclesia orientali qui in ma­
trimonio christiano vivunt. Pariter ministris in communitatibus sepa­
ratis occidentalibus, qui in matrimonio vivunt, ordines sacri conferri 
possunt. 

c) Nulla latinisatio, specialiter non illa litúrgica, fratribus nunc 
separatis imponitur. 

d) Fratres a nobis separati qui hac ratione ad unionem perve-
nient, nullatenus in Ecclesia uti christiani secundi ordinis aut minoris 
dignitatis habendi sunt. Omnia iura ad participationem in vita et acti-
vitate et gubernatione Ecclesiae secundum iustam, pro posse, aequa-
litatem cum aliis fidelibus « latinis » etiam ipsis concedenda sunt. 

Haec, venerabiles Patres, vestrae considerationi et decisioni, sub-
mittere audeo. Gratias. 

In textu scripto tradito: 1 pag. 20 , linn. 7-11. 2 pag. 2 3 , linn. 14-18. 
3 deest. 4 Diabolus et peccatum, quae. 5 Germanici. 6 postea. 
7 deest. 8 linn. 25-27 . 9 lin. 18 . 1 0 Similiter n. 18, pag. 2 3 , 
linn. 1-2 dicitur: « officium Romanae Sedis, cuius est praesidere in caritate ». Lo­
cutio quidem est patrística, sed ansam posset praebere alicui tendentiae dimi-
nuendi vim primatus. " pag. 20 , linn. 21-22 . 1 2 pag. 14, linn. 13-14. 
1 3 ut. 1 4 pag. 22 . 1 5 deest. 1 6 pag. 22 -23 . 1 7 2 8 . 

18 

E X C . M U S P. D. CASIMIRUS MORCILLO GONZALEZ 

Archiepiscopus Caesaraugustanus 

Venerabiles Patres, Observatores et Auditores dilectissimi, 

Cum prooemium non adsit in cap. I l l schematis de Oecumenismo, 
nos impedit quominus iudicium adaequatum proferamus quoad modum 
praesentandi eos qui protagonistae dialogi oecumenici dici possunt. 

Multa quidem elementa praeclara invenimus in schemate, sed desi­
deramus textum magis harmonicum et ad stylum oecumenicum confor-
matum. Ad hoc tendunt observationes quae sequuntur: 

1. Dialogus oecumenicus, nisi verbi significationem illegitime ex-
tendamus, complectitur: a) solos christianos (quapropter alius locus 
pro iudaeis quaerendus est), et b) omnes christianos, nullo quidem 
excepto. 

Nunc vero, textus noster est imperfectus: a) imprimis in classifi-
catione proposita (scil. orientales et communitates exortae post saec. xvi) , 
quae vere est inadaequata, nam duplici criterio utitur: geographico 
pro orientalibus, chronologico pro protestantibus; aliunde, ut iam dic­
tum est, non omnes christianos complectitur: sunt enim coetus, ut 
Valdenses, qui, etsi orientales non sunt, ante saec. xvi apparuerunt; 
b) enumeratio communitatum caret sensibilitate oecumenica, quia omit-
tit confessiones, ut Veteres catholicos, et Anglicanos, et silet etiam de 
Consilio Oecumenico Ecclesiarum, cuius observatores quotidie praesen-
tes in aula conciliari satis suam voluntatem ostendunt dialogi ineundi 
cum Ecclesia Romana. 

2. Descriptio, cuius imperfectionem extensivam indicavimus, im­
perfecta etiam est dicenda sub aspectu intensivo: a) iam hie in aula con­
ciliari plures omissiones indigitatae sunt: de Eucharistia, de successione 
apostólica, etc.; b) certe posset amplior elenchus omissionum confici, a 
quo tamen desistimus turn quia conscii sumus nos omnia enumerare 
non posse, turn quia conatus enumerationis exhaustivae aequilibrium 
schematis turbaret; descriptio enim satis explicita esse deberet, ne sicca 
et schematica nimis exhiberetur. 

Nonne erit criterium quo haec deficientia oecumenica sanetur, quod-
que viam aperiat expositioni perfection sive protagonistarum dialogi 
oecumenici sive elemento rum, quae eorumdem positionem christianam 
constituunt? 

3. Existimamus criterium quidem existere, et máxime oecumenicum, 
nempe ministerium ecclesiasticum. 

A) Profecto hodie praevalet tendentia quae agnoscit in ministerio 
elementum essentiale Ecclesiae, ac simul criterium veritatis eiusdem. 
Ceterum, unanimis est consensus in collocando ministerium tamquam 
centrum dialogi oecumenici, quod etiam hoc Concilium Vaticanum I I 
faceré posset et deberet: a) imprimis quia hoc postulant ducentae con-
fessiones christianae in Consilio Oecumenico Ecclesiarum inscriptae, 
concordes in admitiendo — ut in recenti conventu in Montreal pate-
fecerunt — ministerium esse primarium argumentum oecumenicum, a 
quo omnes quaestiones Oecumenismi pendent; b) deinde quia optime 
correspondet propositis huius Concilii nostri, quod intendit praecipue 
illustrare Ecclesiologiam ope cuiusdam revisionis earum relationum, 
quae omnes ad ministerium referuntur; sic Primatus-Episcopatus, Epi-
scopatus-Presbyteratus, Hierarchia-Laicatus. Et haec omnia in perspec­
tiva actionis pastoralis, oecumenicae et missionariae Ecclesiae. 

B) Hoc quidem ministerium, si ut criterium selectionis et praesen-
tationis protagonistarum in dialogo oecumenico acceperimus, facile de-
fectus subnotati cap. I l l corrigentur: a) classificatio quae simul sit adae-
quata et absque omissionibus quae offendere possint in dialogo oecu­
menico sequens esset: dum in Ecclesia catholica ministerium exhibet 
constitutionem duodecim apostolorum et tenet hereditatem apostola-
tus et Primatus Petri, duae interpretationes clare definitae vigent apud 
ceteras communitates ecclesiales: sunt enim ecclesiae quae alio vel alio 
modo Primatum reiciunt (Orthodoxi, Veteres catholici, forsan Angli-
cani), licet episcoporum successionem apostolicam retineant; sunt autem 
aliae ecclesiae quae, praeter Primatum, episcopatum ipsum negant, etiam 
si aliquae inter ministros suos connumerent episcopos, quos tamen 
tamquam sacerdotes non habent. Et hoc quidem quoad classificationem; 
b) etiam protagonistarum descriptio potest et debet ad hoc criterium 
reduci. Non est cur hie faciamus Ecclesiologiam comparatam, nec ut elen-
chum instituamus omnium elementorum christianorum quae apud sin-
gulas confessiones vigent; potius recolenda forent elementa valoris 
oecumenici, quae fundamentum praebeant dialogo, qui instituendus est 
circa ministerium ut thema céntrale Oecumenismi. 

C) Magna commoda ex hac dispositione proveniunt: a) Concilii 
requisitis aptatur: est enim dispositio pastoralis, cum centrum quaerat 
in episcopo, qui ex officio pastor est. Est etiam positiva? quia in lucem 
trahit praecipuam inter quaestiones oecumenicas, ipsique suam solu-
tionem afierre intendit. b) Naturae ipsius Oecumenismi correspondet. 
Oecumenismus enim duplicem faciem ostendit: aliam doctrinalem, ac-

tionis alteram. Quod attinet aspectum doctrinalem, dialogus reponi de­
bet in profundiore investigatione praesentiae Christi in Ecclesia sua1; 
quam praesentiam alii concipiunt ut non manifestandam per signa visi-
bilia ne periculum subeat unicitas Christi ipsiusque actio salvifica; alii 
vero hanc praesentiam manifestandam concipiunt in mundo et in historia 
ope ministerii et in persona ministri tamquam signi visibilis actionis 
salvificae Christi. Dispositio quam proposuimus favet etiam Oecume­
nismo quatenus actionem respicit: quia ex una parte renovatio eccle-
siologica et pastoralis foecunda est pro ipso dialogo oecumenico; ex 
alia parte, requisita dialogi oecumenici stimulum praebent ad inve­
niendum figuram idealem pastoris in grege Christi. 

Conclusio. Enucleetur hoc cap. I l l ad lucem doctrinae de episco-
patu, prout est quaestio princeps in Oecumenismo, i. e.: 1. ministerium 
adhibeatur ut clavis aptae classificationis protagonistarum dialogi oecu­
menici; quae talis sit ut ansam non praebeat novis difficultatibus in 
actione Consilii Oecumenici Ecclesiarum, multas ob causas benemeren-
tis, et simul adiumentum positivum constituat ad promovendum dia-
logum iam inchoatum; 2. seligantur valores illi christiani uniuscuiusque 
confessionis qui ad ministerium ordinem dicunt; sic enim basim sufE-
cientem instituimus ad dialogum ilium oecumenicum, quin incidamus 
in omissiones vel impraecisiones descriptivas, quae, ut iam saepe dixi-
mus, ipsi dialogo nocerent. Dixi. Gratias. 

In textu scripto tradito: 1 deest. 2 deest. 

19 

E X C . M U S P. D. VLADIMIRUS MALANCZUK 

Episcopus tit. Epiphaniensis in Syria 

Em.me Praeses, venerabiles Patres et Fratres, 

Loquor etiam nomine aliquorum aliorum episcoporum, et consen-
tio iis qui propugnant ius ecclesiasticum oriéntale distinctum, et schema 
distinctum de Ecclesiis orientalibus. 

Nunc tria habeo animadvertenda ad cap. Ill de Oecumenismo quo­
rum duo trado secretariatui, et unum tantum propono vestro sapienti 
iudicio, nempe de una ex conditionibus necessariis ad unionem instau-
randam cum fratribus orientalibus separatis. 

Iam inter tales conditiones in n. 18 recte citatur sequens1: Auferre 

nempe 1 denique « parietem » dividentem Ecclesias orientales et Eccle­
siam occidentalem; quae paries in decursu historiae saepe quidem, sed 
transitorie sublata fuit, praesertim tempore Concilii Florentini; quae 
tamen, proh dolor, denuo interponitur, tamquam murus dividens duas 
partes urbis Berolini.3 

Iam vero, schema nostrum, ut motui oecumenico melius prospiciat, 
addere debet rationem cur talis « paries » denuo interponitur, secun­
dum sapiens consilium: principiis obsta.'' Talem rationem invenimus 
in hoc quod unio quaerebatur ab utraque parte ex motivis non pure 
supernaturalibus, et ecclesiasticis, sed saepe ...5 ex motivis praesertim 
temporalibus et politicis. Talia motiva temporalia et política non suffi-
cienter removebant causas quae revera separationem adduxerant, et 
quae adhuc nunc perdurant; utique in minori gradu in periodo nostra 
oecumenica, sed adhuc perdurant? et efiormant vera impedimenta seu 
« parietes » inter ambas Ecclesias. 

Haec praecipua1 impedimenta sunt sequential 
1. ...8 Motiva política, quae abutuntur influxu religionis christianae 

ad ambitiones nationales promovendas; ad reiciendam omnem commu-
nionem religiosam, quam appellant « dependentiam ab extraneo influxu, 
v. g. Sedis Romanae », tamquam nocivam independentiae politicae, 
atque independentiam ...9 religiosam considerant ut altum gradum pa-
triotismi. Omne tentamen relationes renovandi cum Sancta Sede con­
siderant ut periculosum pro Ecclesia et natione™ 

2. Particularismus religiosus.n Saepe Ecclesia ita incorporatur in 
vitam populi, ut fiat forma quaedam vitae nationalis populi christiani ...1 2. 
Et aliquando talis ut populus in periculo versatur a parte populorum vi-
cinorum perdendi suam existentiam. Tunc Ecclesia particularis talis 
populi identificatur cum tali populo et fit propugnatrix eius existcntiae. 
Si praeterea talis populus luctari debet contra nationes vicinas Christia­
nas ad suam existentiam defendendam, tunc Ecclesia particularis populi 
periclitantis considerat Ecclesiam nationis vicinae quasi ..." inimicam, 
et praecluditur contra omnem influxum communionis religiosae cum 
Ecclesia « inimica ». Si tunc oriuntur religiosae dissensiones inter ambas 
Ecclesias, facile erumpuntur inter eas dissidia et schismata. Et si tales 
dissensiones diutius perdurant, firmantur in vera praeiudicia. Tunc 
necessaria est amplitudo spiritus et mentis non ordinaria, ut homines 
viventes in tali religioso particularismo intelligere possint, quod reli-
giositas hominis eo nobilior et purior fit, quo minus est particularis; 
et quod homo potest amare suam patriam melius eique fidelius serviré, 
quando pertinet ad Ecclesiam quae transcendit limites suae stirpis, ad 
Ecclesiam nempe universalem, catholicam. Ad haec motiva quae 1 4 in-

voluntaria atque inconscia sunt saepe15 addenda sunt alia16 motiva 
potius voluntaria, de quibus tantum unum citabo 17: 

3. Sufficientia sui ... 1 8: utraque pars se ipsam considerat superio-
rem. Nemo vult cederé alteri et agnoscere suos defectus. Utraque pars 
gloriatur sua haereditate spirituali: sua cultura, suo patrio sermone, 
sua traditione, suis consuetudinibus, suaque historia; sic, ut unum 
exemplum affcram: Ecclesias particulares, sic dictas « unitas », conside­
rare tamquam impedimentum pro futura globali unione, atque, quod 
dolendum, ab Ecclesia Romana postulare abolitionem talium Ecclesia­
rum, tamquam conditionem praerequisitam pro omni pertractatione 
ulteriore cum Ecclesia Romana; ac si Ecclesiae particulares unitae19 

essent Ecclesiae spuriae, et non genuinae Ecclesiae orientales. lit prop­
ter hoc praeiudicium Ecclesia nostra in patria nunc multum patitur. 

Et nunc add o 2 0 : revera plura ex istis motivis in nostra aetate f eli­
cit er minuuntur, sed non adhuc evanescunt. Si non existerent, unio 
fieret nunc. Sed secundum verba Summi Pontificis ipsius 2 1 Pauli V I ab 
unione adhuc longe distamus! Utique, hodierna die toto corde et animo, 
opitulante Dei gratia, intendimus, etiam nos catholici orientales22 de 
medio auferre talia motiva, seu parietem nos separantem a fratribus 
nostris separatis,27, recognoscendo quid positivi, humani et christiani 
inest haereditati eorum; faciendo e nostra parte conatus ut per reno-
vationem nostram spiritualem monstremus illis Ecclesiam catholicam 
sine ruga et macula, ut veram Ecclesiam Christi. Sed certe conemur 
ohlivisci ipsorum eventuum separationis, ut sapienter nuperrime scrip-
sit Summus Pontifex ad S. B. patriarcham Athenagoram, sed tamen 
non obliviscamur, Patres, nos et nostri fratres separati, causarum et 
motivorum separationis. Etenim historia est magistra vitae211 Ipse Sanc­
tus Pater Paulus VI dat nobis in hoc nobile exemplum, quando in sua 
allocutione inaugurali I I Sessionis Concilii Vaticani I I humiliter ... 2 5 

agnoscit: « Si quae culpa ob huiusmodi separationem in nos admittenda 
sit, veniam humili rogatu a Deo petimus, ab ipsisque Fratribus veniam 
petimus, si iniuriam a nobis se accepisse putent ». Attamen liceat etiam 
addere ulteriora verba Summi Pontificis: « Ad nos quod attinet, animo 
parati sumus ad condonandas iniurias catholicae Ecclesiae illatas... » ut 
etiam — et hie addo 26 — nostris fratribus separatis humiliter et di­
screte suggeramus istam sanctam inquietudinem27 culpas separationis 
agnoscendi ex parte Ecclesiarum orientis. Quae sane ta inquietudo ad re-
novationem spiritualem adiuvat sicut inquietudo de peccatis commissis.2* 

Et ne dicamus, Fratres,29 talia motiva separationis quae partim adhuc 
perdurant, paulatim iam 3 0 per media positiva sola auferri, commendata 
in nostro schemate?1 Ad sincerum et efHcacem dialogum nunc cum fra-

tribus separatis instituendum, omnino necessarium est ut saltern maiora 
motiva ... 3 2 separationis adhuc vigentia iam ab initio nostri colloquii 
conciliaris cum fratribus separatis progressive minuentur, a. v., ut dispo-
sitio spiritualis ad tale colloquium detur.33 

Et nunc concludo.3* Quod ut facilius eveniat humiliter postulo: 
a) ut in n. 18 cap. I l l nostri schematis saltern quaedam praecipua im­
pedimenta ... 3 S separationis mutuae expliciter nominentur, quae nempe 
illam « parietem » de qua in schemate, constituunt; b) vel saltern, ut 
verba ipsius Summi Pontificis Pauli VI citata ex allocutione inaugurali, 
in textum schematis inserantur ... 3 6 Satis! Et gradas pro attentione. 

In textu scripto tradito: 1 Inter necessarias condiciones ad unionem feliciter 
restaurandam cum orientalibus christianis separatis, schema recte enumerat in 
n. 18 pag. 22 sequentia: 1 . Nihil ultra imponere quam necessaria, Act. 15, 2 8 . 
2. Naturam relationum in tendere quae inter Ecclesias orientales ad Sedem Ro­
manam vigebant praesertim ante separationem. 3 . 2 deest. 3 deest. 
4 deest. 5 et forsan semper. 6 deest. 7 B . Hae causae seu. 8 Cau­
sae seu. 9 (autokefaliam...). 1 0 deest. 1 1 stirpis seu « de race » uti 
dicitur. 1 2 E t non mirum; etenim fides viva debet permeare totum hominem 
in omnibus eius relationibus turn personalibus turn socialibus. 1 3 suam. 
1 4 saepe. 1 5 deest. 1 6 deest. 1 7 deest. 1 8 coniuncta cum quodam 
triumphalismo. 1 9 reunitae. 2 0 4 . Mutua ignorantia: Post separationem 
perfectam saec. xi Ecclesiae orientales vivebant separatim ab Ecclesia occidentis, 
et evolvebantur suo rhythmo proprio et independenti... E x quo oriebantur dis-
sensiones et praeiudicia, quae propter ignorantiam mutuam et alia motiva exag-
gerabantur... 5 . Mutua diffidentia: quae in unoquoque tentamine unionis suspi-
cabatur in alia parte motiva non sincera, immo egoística, v. g. dominationis etc. ... 
6 . Indifferentia religiosa: quae considerat unitatem Ecclesiae ut idéale quoddam 
impossibile obtentu, et, non experitur vivide inquietudinem et scandalum propter 
divisionem... C. 2 1 deest. 2 2 nos catholici orientis. 2 3 orientalibus. 
2 4 Non obliviscamur tamen, venerabiles Patres, causarum et motivorum separa­
tionis, non ex quodam motivo vindictae, sed ut melius prospiciamus labori unio­
nis! 2 5 quidem. 2 6 deest. 2 7 deest. 2 8 deest. 2 9 deest. 
3 0 deest. 3 1 praesertim in nn. 13 , 14, 15, 16, 17 cap. I l l nostri schematis. 
3 2 (sive impedimenta). 3 3 deest. 3 4 C. 3 5 (seu motiva). 3 6 ut sic 
Dei gratia opitulante, atque adiuvante, volúntate nostra mox fiat « Unum ovile 
cum Uno Pastore ». D . Ad n. 2 2 , pag. 24 eiusdem cap. I l l : a fratribus nostris 
inde a saec. xvi separatis expostulamus ut S. Baptismi ita conferant iuxta Do­
mini institutionem, ut nullum dubium suscitent de validitate sacramenti; quod 
non raro evenit in varus communitatibus « protestantibus ». E . Art. 3 addendus 
est ad cap. I l l huius schematis, vel saltern mentio fiat: de iis nempe qui, per-
multi nunc, in vita publica renegare videntur fidem propter pressionem vel perse-
cutionem a parte « totalitarismi » athei. Tales revera « typum » specialem chri­
stianorum constituunt qui se atheistas in vita publica profiteri coguntur, sed in 
vita privata filios suos baptizan sinunt, matrimonia in Ecclesia celebrant, imagi­
nes praesertim B. M. V . in suis cubiculis conservant, suas uxores Ecclesias adire 

permittunt, signum crucis condemnati ad mortem et ante executionem faciunt, 
uti saepe tempore ultimi belli accidit... 

Moderator: Audiatur secretarius generalis, qui habet aliquas com-
municationes faciendas. 

Secretarius generalis: Imprimis, haec communico Patribus: Sanc­
tus Pater coram se admittet in audientia, uti dicitur: rev.mos peritos 
Sacri Concilii, sabbato die 30 novembris, hora postmeridiana 19.15; 
secretarios em.morum et exc.morum Patrum conciliarium, feria I I I , 
die 3 decembris, hora 19.00; tandem, ductores autocinetorum em.morum 
ac exc.morum Patrum conciliarium, nempe « autisti », eadem feria I I I , 
die 3 decembris, hora 19.15. 

Nunc lego Patribus intimationem factam ab exc.mo D . praefecto 
Caeremoniarum Apostolicarum pro sessione publica diei 4 decembris ... 
[cf. vol. II, pars I, p. 105]. 

Moderator: Congregatio próxima erit feria VI , hora nona. 

Em.mus P. D . EUGENIUS card. T I S S E R A N T : Reponatur Sacrosanc-
tum Evangelium. 


